
1. INTRODUCCIÓN  
O Diagnóstico de Infancia e Adolescencia é un documento no que se presenta o 
proceso e os resultados de toda a información recollida en Tomiño, onde se mostra a 
realidade das nenas, nenos e adolescentes (a partir de agora NNeA) do concello. A 
intención da elaboración deste documento é a renovación do selo “Cidade Amiga da 
Infancia” e para iso é necesario coñecer en profundidade cal é a situación actual das 
NNeA que viven neste municipio para, así despois, crear o II Plan Municipal de 
Infancia e Adolescencia; ferramenta orientada a organizar a política pública municipal, 
asegurando que se axuste ás verdadeiras necesidades deste colectivo e sexa capaz 
de darlles resposta nos próximos catro anos.  

Este traballo realizouse a pedimento da área Eurocidade, Mocidade e Participación 
Infantil, aínda que o proxecto conta co respaldo do equipo de goberno; por tanto, 
enmárcase nunha acción transversal que ten como obxectivo fortalecer a defensa dos 
dereitos da infancia, dotar de coherencia  e achegar un novo impulso ás políticas 
públicas en todas as súas áreas con enfoque de infancia, é dicir, onde se teñan en 
conta as necesidades e intereses deste colectivo.  

En canto á estrutura do presente documento, en primeiro lugar, defínese brevemente  
cales son os obxectivos xerais e específicos deste traballo. A continuación, ofrécese  
unha visión xeral de cales son as características demográficas básicas do municipio 
de Tomiño  e, especialmente, da poboación menor de 18 anos que reside na cidade. 
En terceiro  lugar, comeza a análise a partir dos seis eixos de diagnóstico que foron 
definidos  para a elaboración deste traballo e que son:    

- Dereitos, participación e cidadanía activa (dereito a ser escoitado).  
- Bo trato e contornas seguras e protectoras para a infancia e a adolescencia:  

familia, escola e comunidade (dereito a acceder a servizos esenciais)  
- Infancia vulnerable: nenas, nenos e adolescentes vítimas de violencia e/ou que 

viven  en contextos de vulnerabilidade social (dereito a ser valorado, 
respectado e tratado xustamente)  

- A infancia e a adolescencia de Tomiño e a súa relación coa contorna urbana 
(dereito a vivir en contornas seguras e limpas)  

- Equipamentos, servizos e actividades para a infancia e a adolescencia en 
Tomiño:  educación, lecer, cultura e deporte (dereito a ser nena/ou)  

- Coordinación institucional e redes de traballo coa infancia e a adolescencia de 
Tomiño. 

 

 

 



 
Diagnóstico da situación da infancia e a adolescencia de Tomiño   
 

 
 5 

En último lugar, expóñense unha serie de conclusións e valoracións que recollen as 
ideas,  enfoques e accións clave que deberán guiar a elaboración do próximo Plan 
Municipal de Infancia  e Adolescencia do municipio de Tomiño.  

Finalmente, hai que resaltar que este traballo non sería posible sen a implicación de 
todas  as persoas que participaron no proceso: nenas, nenos e adolescentes, 
profesorado, dinamizadores/as, persoal das asociacións que traballan con nenas, 
nenos e adolescentes, profesionais do ámbito técnico e político do Concello de 
Tomiño, que a través de entrevistas, reunións e enquisas a todas elas, polo que, este 
traballo  perténcelles.   

  

Moitas grazas. 

2. OBXECTIVOS    

2.1.OBXECTIVO XENERAL   
Coñecer en profundidade a realidade da infancia e adolescencia do municipio de 
Tomiño e as temáticas máis relevantes nas que facer fincapé para mellorar a súa 
calidade de vida tendo en conta a Convención dos Dereitos da Infancia.  

  

2.2.OBXECTIVOS ESPECÍFICOS   
– Coñecer as situacións que afectan ao benestar da infancia e a adolescencia do  
municipio, desde un punto de vista cuantitativo.   

– Coñecer as situacións que afectan ao benestar da infancia e a adolescencia do  
municipio, desde un punto de vista cualitativo.   

– Identificar as trabas e problemas que afectan directamente na realidade da 
infancia e a adolescencia e nas súas posibilidades de desenvolvemento pleno no 
municipio.   

– Determinar os elementos claves da percepción que nenas/os e adolescentes 
teñen  da súa realidade, do municipio e das áreas claves onde se debería traballar.  

– Proporcionar ao concello e ao resto de persoal implicado, un marco de 
coñecemento válido para crear políticas públicas dirixidas á infancia, a  
adolescencia, e as súas contornas de apoio e desenvolvemento. 

3. METODOLOXÍA E AXENTES  
IMPLICADOS   
Para a creación deste Diagnóstico de Infancia e o Plan Municipal de Infancia e 
Adolescencia de Tomiño utilizáronse diferentes métodos e técnicas de recollida de 
información de tipo cuantitativo e cualitativo onde participaron as propias nenas, 
nenos e adolescentes do concello, así como  persoal, tanto político como técnico, 
ademais de axentes do resto da comunidade implicados coa infancia e adolescencia.  

Pasamos a explicar brevemente a metodoloxía utilizada para obter unha mirada 
ampla ao redor da situación da infancia e adolescencia do municipio.   

Para a obtención da información de tipo cualitativo, empregáronse técnicas como 
as entrevistas, grupos de discusión e enquisas, que se realizaron ao persoal técnico, 
político que traballan con e para as nenas, nenos e adolescentes, persoal docente,  
nais e pais e por suposto, contouse coa mirada das propias nenas, nenos e 
adolescentes do municipio. 

 
Esquema do tipo de traballo realizado cos distintos axentes implicados  na elaboración do diagnóstico 
e o Plan de Infancia e Adolescencia do Municipio  de Tomiño 

 Enquisa Entrevistas 
semi 
estruturadas 

Grupos 
de 
discusión 

Sesións 
de cocreación 

Facilitación 
de fontes 
de datos 
secundarias 

Nenas,  nenos e 
adolescentes   
que viven no  
municipio 

     

Grupo Voces Novas      

Axentes da  
Educación Formal 

     

Axentes da   
Educación non 
formal 

     

Persoal  técnico   
e político 
municipal 

Para conseguir a información de tipo cuantitativo, consultáronse os rexistros 
administrativos, memorias de actividade dos diferentes departamentos que 
conforman a mesa de coordinación interna; o persoal técnico tamén facilitou 
información específica como parques, zonas de lecer, tamén os centros de ensino 
fixeron chegar información acerca do absentismo escolar, participantes en programas 
de reforzo escolar, información relacionada coa saúde mental, programas de menús 
escolares saudables etc.  

Recorreuse a fontes de datos estatísticos e bancos de datos que ofrecen información 
relacionada coa demografía, onde se pode consultar información sobre grupos de 
persoas segundo idade, sexo, lugar de residencia, factores socioeconómicos etc. 
 
Fontes de datos secundarias utilizadas para a obtención de información de tipo cuantitativo no presente 
diagnóstico. 

• Rexistros administrativos. 
• Memorias de actividade dos diversos departamentos que conforman a Mesa de 

Coordinación Interna. 
• Solicitudes de datos específicos a persoal técnico municipal.   
• Outras fontes de datos estatísticos e bancos de datos: INE, IGE, Foro Cidade. 

 
Cabe destacar que o proceso de traballo deste diagnóstico serve para a posterior 
elaboración do Plan Municipal de Infancia posto que este está moi vinculado a 
identificar ideas, accións e temáticas clave que se deben traballar para conseguir un 
concello máis amigable coa infancia e a adolescencia. 

4. DESCRIPCIÓN DO CONTEXTO  
Tomiño está situado ao suroeste da provincia de Pontevedra e é un dos cinco 
municipios que conforman a comarca do Baixo Miño, xunto con A Guarda, Oia, O 
Rosal, e Tui. Está situado este na zona central. Fai fronteira con Portugal, estando 
separados por 18 km do Río Miño, están incluídos na Rede Natura pola súa rica 
biodiversidade e baixo a catalogación ZEPA (zona de especial de protección para as 
aves). Xunto con Vila Nova de Cerveira forman parte das Eurocidades, desde o ano 
2018.  Ambos os concellos están unidos por “A ponte dá amizade” e está en proxecto, 
a construción dunha ponte peonil que unirá o “Espazo Fortaleza” co “Parque do 
Castelinho”.  

Tomiño ten unha extensión de 107 km² e consta de 15 parroquias; Amorín, Barrantes, 
Currás, Estás, Figueiró, Forcadela, Goián, Pinzás, Piñeiro, Santa María de Tebra, San 
Salvador de Tebra, Sobrada, Taborda, Tomiño e Vilameán. Na actualidade o número 
de habitantes é de 14.096. 

Este é un concello de carácter predominantemente rural e con gran valor paisaxístico,  
onde os límites cos concellos do Rosal e Oia con Tomiño márcaos “A Serra do 
Argallo”, formada por unha serie de pequenas montañas suaves e redondeadas, onde 
destacan “O Niño do Corvo”, “O alto da Calzada”, “O monte Lousado” e “O alto da 
Pedrada”. Mentres que ao norte, separan os concellos de Baiona, Oia e Gondomar, 
”A serra dá groba” e “O Galiñeiro”.   

Grazas ás súas características climáticas onde os invernos son suaves e os veráns 
cálidos, con numerosos meses de abundantes choivas, fai que a súa terra sexa fértil, 
convertendo a agricultura nunha das actividades máis importantes do municipio. O 
sector do viveiro, hortícola e frutícola  destacan pola cantidade de superficie dedicada 
a estes cultivos, entre os que sobresae o Kiwi, produtor do 40% desta froita en Galicia. 
Tamén son relevantes as conservas, licores, marmeladas e sobre todo o viñedo, que 
ten a denominación de Orixe Rías Baixas. O uso do chan tamén se reparte cunha 
gran superficie forestal (69%) xestionada polas Comunidades de Montes.  

En canto ao seu patrimonio cultural conta cun amplo catálogo que mostra o seu gran 
valor histórico e etnográfico. A continuación e seguindo unha orde cronolóxica 
móstranse algúns exemplos diso.   

    

Patrimonio arqueolóxico:   

En Vilachán do Monte, Pinzás e Tebra atópanse as “mámoas”, primeira arquitectura 
monumental, que a pesar de non estar escavadas, sábese que están formadas por 
unha cámara funeraria composta por cantos de pedra onde se colocaban os 
cadáveres coas súas pertenzas. O dolmen cubríase de terra e colocábanse cantos 
rodados para protexer da erosión, pero tamén como recurso estético.   

Tamén destacan os petróglifos do Monte Tetón, situados na parroquia de Tebra. 
Estes gravados forman parte da arte rupestre máis importante do sur de Europa, con 
máis de 200 gravados da Idade de Bronce. Os máis rechamantes son os que están 
formados por círculos concéntricos con 350 cm de diámetro máximo.  

Saltando ata o século XII atopámonos as igrexas de estilo románico de San Vicente 
de Barrantes, Santa María de Tomiño e Santa María de Tebra. Dous séculos despois 
consérvanse numerosos cruceiros, os “petos de ánimas”, os muíños de auga, 
elementos fundamentais para a alimentación da poboación, destacando os “Muíños 
do Porto” situados en Vilameán. Tamén as pontes de orixe medieval repártense por 
todo o concello.  

No século XV destaca a arquitectura das fortalezas, resultado da guerra de 
Restauración Portuguesa, suceso que desembocou na construción destas 
fortificacións a ambos os dous lados do río, construídas seguindo a arquitectura militar 
abaluartada do século XVII (recinto poligonal acabado por baluartes defensivos). 

 
− A fortaleza de Amorín, construída completamente na terra e con profundos 

fosos, onde se atopaba a casa do Gobernador, cuarteis e corpos de garda.   
− A fortaleza de Goián, construída enriba do Forte dá Barca, fortificación feita 

polos portugueses. A pesar de non ser moi grande destaca pola súa perfección 
e simetría. Ten forma estrelada e rodéaa un foso. No seu interior atopábanse 
os almacéns, cuarteis, unha capela, a casa do gobernador e o capelán, pozos, 
unha polvoreira e as cuadras. É a construción que está en mellor estado de 
conservación.  

− O forte “dos Medos” cunha superficie de 5000 metros cadrados, nos que se 
atopaba os almacéns, polvoreiras, pavillóns etc. e que tiña a función de cortar 
o paso ao exército portugués que se dirixía cara a Tuy. Na actualidade está moi 
desvirtuado por diversas edificacións e camiños que ocupan o terreo da 
edificación. 

 
Tamén son de especial interese no concello as escolas indianas, construídas nas 
primeiras tres décadas do século XX. Estas edificacións foron levadas a cabo polas 
persoas migradas, sobre todo a América latina e que son unha mostra da 
solidariedade e compromiso coa súa terra e a súa xente. Consérvanse actualmente 
en bo estado as escolas “Aurora do porvir” situada en Tomiño, a escola “Fundación 
Peirópolis” en Estás, a escola “hispano-americana Goianesa” situada en Goián, a 
escola “Unión do Porvir” en Piñeiro e a escola de Cristelos, que contaba tamén cunha 
biblioteca.   

ESTRUCTURA SOCIODEMOGRÁFICA: 
Segundo os últimos datos obtidos no INE do ano 2021, a poboación de Tomiño é de 
13.730 habitantes, como ben mostra a pirámide de poboación, onde ademais 
especifícase que o número de homes, 6.892, é superior ao das mulleres, 6.838. 
Actualmente os datos que ofrece o concello sobre o número de habitantes no 2022 é 
de 14.096. O que converte a este concello no segundo en número de habitantes do 
“Baixo Miño''. O crecemento deste municipio foi lento pero gradual, desde o 2007 ata 
hoxe o número de habitantes aumentou en 1.349.  

O groso da poboación sitúase na franxa de idades comprendidas entre os 40 anos 
aos 50 anos, en ambos os sexos por igual. Observándose un pequeno ascenso a 
partir dos 85 anos, superior no caso das mulleres. Claramente a poboación de 
persoas menores de idade ata os 35 anos é inferior ao do resto da poboación.   

 

 
 

 
 
 
 
 
 
 



 
Diagnóstico da situación da infancia e a adolescencia de Tomiño   
 

 
 13 

Con todo, o crecemento natural da poboación no municipio de Tomiño, segundo os 
últimos datos publicados polo INE para o ano 2020 foi Negativo, con 60 defuncións 
máis que nacementos. 

 

Nacementos, defuncións, matrimonios e crecemento vexetativo. Galicia, provincias, comarcas 
e concellos. Serie 1975-2020  
 Variable de corte: Espazo Tomiño  
 Variables en filas: Tempo  
 Variables en columnas: Movemento natural da poboación 

Nacementos Nac. Homes Nac.  
Mulleres 

Defuncións Defuncións 
Homes 

Defuncións 
mulleres 

Saldo 
vexetativo 

Matrimonios 

82 45 37 142 69 73 -60 22 
 
 
                  Fonte: IGE, INE Movemento natural da poboación 25- 02- 2020 

ANO NACEMENTOS FALECIDOS DIFERENCIA 

2020 82 142 -60 

2019 88 126 -38 

2018 72 118 -46 

2017 81 141 -60 

 

Polo que se se analizan as causas do devandito crecemento no último ano, obsérvase 
que o mesmo  procede da chegada de novos habitantes ao municipio e non do 
crecemento vexetativo ou natural da poboación, o cal é, de feito, negativo (-60). E é 
que, mentres o número de nacementos da sociedade Tomiñesa foi de 82 
nenas/nenos no ano 2020, o número de persoas falecidas foi de 142.   

ASÍ CAMBIOU A POBOACIÓN EN TOMIÑO 

 
 

O saldo migratorio, con todo, foi positivo no ano 2020, 169 persoas viñeron vivir a 
Tomiño e 84 persoas marcharon.   

IGE. Indicadores migratorios (20-08-2021) 

Tomiño TOTAL 

Saldo migratorio interior saldo migratorio exterior 

2020 169 84 

Poboación segundo relación entre lugar de nacemento e de residencia (Fonte: INE Padrón Municipal 
de Habitantes)  

 Total Concello de 
residencia 

Outro concello 
da mesma 
provincia 

Noutra 
provincia de 
Galicia 

Outra 
comunidade 
autónoma 

No extranxeiro 

2021 13.730 7.703 3.775 478 563 1.211 

Polo que respecta á porcentaxe de poboación de orixe estranxeira que vive en 
Tomiño, en 2021  esta poboación representaba o 11,48% da poboación do municipio 
(1735 persoas).   

TOMIÑO 

1 de xaneiro de 2021                                                       1.735 

 
Poboación migrante do estranxeiro 

 2021 

Total 

Estranxeiro 
Total 

67,28 

 

Segundo os datos ofrecidos polo INE na estatística do Padrón, os habitantes 
empadroados en Tomiño que naceron noutros países ascenden a 1.211 

● 417 habitantes, 171 homes e 246 mulleres nacidos en América. 

● 59 habitantes, 38 homes e 21 mulleres nacidos en África.  

● 12 habitantes, 4 homes e 8 mulleres nacidos en Asia.  

● 4 habitantes, 2 homes e 2 mulleres nacidos na Oceanía. 

Considerando agora unicamente a poboación menor de idade do concello, preséntase 
o número de nenas, nenos e adolescentes que hai en cada parroquia fragmentados 
por idade. 

 Amorín 

 

 Barrantes 

 Currás 

 

 Estás 

 Figueiró 

 

 Forcadela 

 Goián 

 
 
 Pinzás 

 Piñeiro 

 
 
 Sobrada 

 Taborda 

 
 

 San Salvador 

 Santa María 

 
 
 Tomiño 

 Vilamean 

 
 

Segundo os datos presentados, das quince parroquias que conforman o concello de 
Tomiño, son sete as que contan con maior número de persoas menores de idade: 
Amorín con 192, Barrantes con 125, Forcadela con 108, Goián con 341, Santa María 
de Tebra con 110, Sobrada con 145 e Tomiño con 642. O groso da poboación menor 
de idade concéntrase no centro do concello e a parroquia de Goián. E as máis 
pequenas en canto a número de habitantes menores de idade son Pinzás con 35 e 
Piñeiro con 33.   

Practicamente todas as parroquias contan cun maior número de nenos que de nenas, 
excepto Pinzás, Vilameán e Piñeiro nas que o número de nenas é lixeiramente 
superior ao número de nenos.    

As idades nas que hai máis poboación están comprendidas entre os 9 e 17 anos, 
aínda que se observa que nos últimos catro anos, desde o diagnóstico de situación 
da Infancia e adolescencia anterior, a poboación de persoas menores de 16 anos 
diminuíu, pasando do 56.90% ao 56.10% a pesar de que o total da poboación 
aumentou.   

O número total de alumnado matriculado nos centros de ensino do concello de 
Tomiño é máis ou menos o mesmo nestes dous últimos anos.    

 

 

 

 
 

Tamén o número de centros de ensino de réxime xeral cos que conta o concello foron 
máis ou menos os mesmos nestes últimos cinco anos. Abaixo un cadro con toda a 
información. 

 

Ensino non universitario. Centros de réxime xeral en funcionamento segundo os ensinos que 
imparten.   
 Número de centros  

 Variables en filas: Espazo, Tempo  

 Variables en columnas: Ensinos 

Total Ed. Infantil Ed. infantil 
ou primaria 

Ed. 
primaria ou 

ESO 

ESO e/o 
postobligat

orias 

Ed. 
Primaria, 
ESO ou 

postobligat
orias 

Adultos Educación 
especial 

7 1 5 0 1 0 0 0 
 
 
 
 
 
 
 
 
 
 
 
 
 
 
 
 
 
 

TOTAL DE ALUMNADO 

CURSO 
20/21 

1.395 (+3) 

CURSO 
21/22  

1.396 

Unidades de funcionamento en centros de titularidade Pública segundo a ensinanza 

 2015 2016 2017 2018 2019 2020 

Infantil 8 12 12 9 9 9 

Primaria 40 40 39 39 39 40 

mixta 15 13 13 15 15 15 

ESO 19 20 18 18 18 18 

FP 
Básica 

1 2 2 2 2 3 

Ciclos 
formativos 
grado medio 

4 4 4 4 4 4 

BAC 4 4 4 4 4 4 

Educación 
especial 

0 0 0 1 1 1 

Total 91 95 92 92 92 94 
Fonte: Diagnóstico de Igualdade de Xénero de Tomiño 
 

Segundo os datos publicados polo SEPE no mes de xuño, o número de parados 
baixou en 28 persoas. Das 28 persoas que saíron da lista do paro, en Tomiño 
descendeu a 13 homes e 15 mulleres.  

O número total de parados é de 724, dos cales 284 son homes e 440 mulleres.  

As persoas maiores de 45 anos con 434 parados, son o grupo de idade máis afectado 
polo desemprego, seguido dos que se atopan entre 25 e 44 anos con 253 parados, o 
grupo menos numeroso son os menores de 25 anos con 37 parados.  

Por sectores, vemos que no sector servizos é onde maior número de parados existe 
no municipio, con 444 persoas; seguido da industria, con 128 parados; a agricultura, 
con 62 parados; as persoas sen emprego anterior, con 45 parados e por último a 
construción con 45 parados. 

XUÑO 2022 TOTAL DE 
PARADOS 

VARIACIÓN 

MENSUAL ANUAL 

 ABSOLUTA     RELATIVA  ABSOLUTA     RELATIVA 

TOTAL  724 -28 -3,72% -112 -13,40% 

Homes 
Mulleres 
 
MENORES 25 AÑOS 
Homes 
Mulleres 
 
ENTRE 25 Y 45 AÑOS 
Homes 
Mulleres 
 
MAYORES DE 45 
Homes 
Mulleres 
 
SECTOR 
AGRICULTURA 
INDUSTRIA 
CONSTRUCCIÓN 
SERVIZOS 
SEN EMPLEO 
ANTERIOR 

284 
440 

 
37 
20 
17 
 

253 
94 

159 
 

434 
170 
264 

 
 

62 
128 
45 

444 
45 

 

-13 
-15 

 
+2 
+3 
-1 
 

+30 
+1548 

-19 
 
0 

- 5 
+5 

 

-5 
-2 
-4 
-16 
-1 

-4,38% 
-3-30% 

 
5,71% 
17,65% 
-5,56% 

 
10.60% 

1.474,29% 
-10,67% 

 
0% 

-2,86% 
1,93% 

 
 

-7,46% 
-1,54% 
-8,16% 
-3,48% 
-2,17% 

-40 
-72 

 
+9 
+6 
+3 

 
-77 
-34 
43 

 
-44 
-12 
-32 

 

-26 
-17 
-14 
-62 
+7 

-12,35% 
-14,6% 

 
32,14% 
42,86% 
21,43% 

 
-23,33% 
-26,56% 
-21,29% 

 
-9,21% 
-6,59% 
-10;81% 

 
 

-29,55% 
-11,72% 
-23,73% 
-12,25% 
18,42% 

5. APARTADOS DO  DIAGNÓSTICO  
A continuación preséntase a información que se recolleu ao longo do diagnóstico e 
que se estruturou en seis apartados para dar forma ao Segundo Plan Municipal de 
Infancia e Adolescencia de Tomiño.  

Para unha maior comprensión e estrutura do documento tratouse de presentar a 
información do mesmo xeito en cada un dos apartados. Polo que, en primeiro lugar 
exponse o traballo realizado desde o concello, tomando como referencia o ano 2021 
en cada unha das Áreas ou Concellerías nas que as súas políticas implican á propia 
infancia e adolescencia, co fin de dar visibilidade e expoñer o enfoque desde o que 
se levaron a cabo. En segundo lugar, explícanse os puntos centrais de cada apartado 
para abordalos no Plan Municipal. E en último lugar, seguindo a estrutura da análise 
DAFO expóñense as dificultades, oportunidades e retos que trasladaron o persoal 
técnico, persoal político, axentes da educación formal, axentes da educación non 
formal, axentes do ámbito asociativo e por suposto as propias nenas, nenos e 
adolescentes do municipio.   

 

5.1. DEREITOS, PARTICIPACIÓN E CIDADANÍA 
ACTIVA 
Neste apartado analízase a aplicación desde o enfoque de dereitos da infancia no 
traballo con nenas, nenos e adolescentes do municipio no goberno local, así como a 
propia participación deste colectivo no seu concello.  

No que respecta ao enfoque de dereitos da Infancia, o concello de Tomiño estivo 
sumando esforzos por traballar desde esta perspectiva, xa antes mesmo, de 
conseguir o selo de Cidade Amiga da Infancia. Proba diso é o servizo especializado 
en protección á infancia que xa se viñan ofrecendo desde o Programa de Igualdade 
e o Programa de Educación Familiar, integrado no departamento de Servizos Sociais, 
que se mantiveron e melloraron desde entón, e ao que se lle foi aumentando a partida 
orzamentaria do concello para ofrecer unha maior cobertura a todas aquelas familias 
que teñen menores ao seu cargo e que sofren algún tipo de vulnerabilidade e/ou 
exclusión social, co obxectivo de que teñan garantidos os servizos mínimos e un 
acompañamento especializado. Así como impulsar a candidatura para obter o selo de 
Cidade Amiga da Infancia hai xa catro anos, e que implica a obrigación de traballar 
desde este enfoque de dereitos e unha participación activa das nenas, nenos e 
adolescentes.  

Aínda así, aínda queda camiño por percorrer para que este enfoque se faga de forma 
transversal desde cada unha das Áreas do concello e conseguir un traballo máis 
coordinado, que debido á situación de pandemia viuse afectado, así como lograr que 
o resto da poboación tamén alcance unha mirada máis inclusiva e menos 
adultocéntrica coa poboación menor de idade.  

Cabe destacar que se retomou o traballo da Mesa de Coordinación Interna e que 
ademais se foron sumado outros axentes a nivel técnico e político. Actualmente 
confórmana: Alcaldía, o departamento de educación, igualdade, benestar e educación 
familiar, o departamento de participación veciñal, o departamento de participación 
infantil, mocidade e eurociudad e o grupo de participación Voces Novas, o que mostra 
un indicador do potencial e interese que se está implementando e no que se pretende 
seguir traballando  os próximos anos.   

En canto ao ámbito da participación infantil e xuvenil que se está levando a cabo no 
concello existen dous tipos, o primeiro, a implicación directa das nenas, nenos e 
adolescentes na vida política da cidade onde se elaboran propostas naqueles ámbitos 
que lles afectan. E o segundo, refírese á posta en práctica de actividades e iniciativas 
que elas e eles mesmos deciden e deseñan de forma autoxestionada.  

Nos programas ou proxectos que se inscriben dentro do primeiro tipo e que se están 
levando a cabo no concello de Tomiño atópanse o grupo de participación Infantil e 
Xuvenil Voces Novas, os Plenos Municipais, e o grupo creado máis recentemente 
entre a Eurocidade (Tomiño - Vila Nova de Cerveira).  A continuación pasamos a 
describir brevemente cada un deles.   

   
Grupo de participación Infantil e Xuvenil Voces Novas  
Este grupo, integrado por nenas, nenos e adolescentes de Tomiño, foi creado no mes 
de decembro do ano 2017. Por aquel entón estaba formado por outros integrantes, 
onde Sofía Areal era a presidenta. Coa chegada á maioría de idade destas persoas, 
convocouse unha campaña para que novas/os membros entrasen a formar deste 
grupo. Como ben indicaba o propio regulamento que elas e eles mesmos escribiran, 
estipulábase que se podería formar parte deste grupo ata os 18 anos, xa que despois 
existen outras vías de participación.   

Fixéronse campañas en todos os colexios e no Instituto do concello para asegurar 
que cada centro contase con, polo menos, dous representantes. Desa formación 
aínda forman parte os actuais participantes aos que se lles foron sumando novas 
candidaturas entre as nenas, nenos e adolescentes do municipio.   

Nas primeiras reunións acordaron conxuntamente coas e cos antigos membros, que 
poderían seguir formando parte do grupo como axentes consultores. É dicir, que 
poderían ter voz pero non voto, e a súa función dentro de Voces Novas sería a de 
asesoramento.   

Actualmente e desde hai xa dous anos, o grupo reúnese cada dúas semanas para 
abordar aqueles temas que lles interesa e lles afectan, directa ou indirectamente e 
que teñen que ver coas políticas que se levan a cabo desde o concello. Nestas 
reunións traballan a fondo a temática que elixen de forma consensuada para despois 
poder facer as propostas de mellora ao concello. Reúnense, polo menos cada dous 
meses coa Concelleira de Mocidade,  Participación Infantil e Eurociudad, Fátima 
Rodríguez, para ter unha comunicación áxil onde o grupo poida presentar as súas 
propostas, peticións e preocupacións de forma directa e que esta á súa vez de conta 
das propostas anteriores e do traballo que están a realizar neses momentos ou que 
está previsto levar a cabo no que concerne a Infancia e Mocidade.  Así como 
trasladarlles información da Mesa de Coordinación Interna.  

Cabe destacar que o ano pasado o concello proporcionou ao grupo un espazo propio, 
situado ao bordo do río Miño e que conta coas comodidades e o material que 
necesitan para poder realizar todas as funcións que desempeñan.  

  
Plenos Infantís  
Os Plenos Infantís adóitanse celebrar ao redor do 20 de Novembro, data na que se 
celebra o Día Mundial da Infancia, que á súa vez conmemora o día no que a Asemblea 
Xeral da ONU aprobou a Declaración dos Dereitos do Neno en 1959, e a veces de 
tamén se plantexa outro de cara finais de curso.  

Con esta actividade educativa preténdese potenciar actitudes de participación 
democrática mediante a aprendizaxe dun proceso electoral completo ao redor da 
temática que propoñen as Cidades Amigas ou que o propio concello considere 
relevante. Cada centro traballará co seu alumnado para crear as propostas que 
expoñerán o día da celebración do Pleno. Búscase mostrar ou ensinar a importancia 
e a utilidade dos procesos democráticos no acto de acordar compromisos conxuntos 
que contribúan ao desenvolvemento da convivencia cidadá tendo en conta o respecto 
da pluralidade da nosa sociedade, na que se garanta o cumprimento dos dereitos 
humanos.  

Todos os centros educativos do concello están convidados a participar ese día, e 
tamén se convida a representantes da oposición, representantes das AFAS e algún 
membro de UNICEF. No último pleno participaron todos os centros educativos do 
concello con alumnado dos cursos 4.º, 5.º e 6.º de primaria e 1.º da ESO, garantindo 
que as intervencións fosen paritarias entre nenas e nenos. Dependendo da temática, 
tamén se convida a participar aos CRAS.  

 

Grupo de participación da Eurociudad  

Coa intención de promover o achegamento e a participación da xente nova de Tomiño 
e Vila Nova de Cerveira, creouse esta iniciativa na que se puxo en marcha dous 
grupos, un composto por persoas de 12 a 17 anos e outro de 18 a 25 anos, para 
ofrecer a oportunidade de poder decidir conxuntamente as actividades que se 
realizarán en ambos os concellos e incentivar a súa participación na definición da 
Axenda 2030 e no cumprimento dos Obxectivos de Desenvolvimiento Sostible.   

Ata o momento realizáronse xa dous encontros onde participaron 17 persoas mozas, 
nos que se lles explicaron os seguintes obxectivos: Iniciar unha dinámica de diálogo 
para a participación da xente nova no proceso actualizado da Axenda Estratéxica da 
Eurocidade Cerveira - Tomiño, promover o recoñecemento de intereses e 
preocupacións comúns e por último a a participación da xente nova no Orzamento 
Participativo Transfronteirizo, onde elas e eles escollen algunhas iniciativas que se 
levarán a a cabo nos dous concellos.  

En segundo lugar, dentro dos programas ou proxectos que se refiren á posta en 
práctica de actividades e iniciativas que as propias nenas, nenos e adolescentes 
deciden e deseñan de forma autoxestionada, atópanse:  

 

Programa de Radio Voces Novas   

Desde o grupo de participación infantil e xuvenil “Voces Novas” desenvólvense 
actividades autoxestionadas en case todas as temáticas que traballan, pero a que 
destaca por ser unha actividade continuada é o programa de Radio Voces Novas.   

Esta ferramenta fomenta o traballo en equipo, estimula o debate e permite o 
afondamento, de forma amena, nos temas que se tratan desde o grupo. Contribúe ao 
perfeccionamento da comunicación oral e escrita, así como ao aumento da riqueza 
léxica.  

Esta iniciativa impulsouse a principios deste ano, e son as propias nenas, nenos e 
adolescentes quen a propuxeron, estruturaron e levaron a cabo. Para a preparación 
de cada programa, primeiro elixen de forma consensuada quenes serán as 
locutoras/es, expoñen unha temática e preparan o guión entre todas e todos. 
Contactan coa persoa convidada de ser o caso, elixen a data de gravación e unha 
vez teñen todo o material, procédese a facer a montaxe, para o que contan coa axuda 
da dinamizadora do grupo que acompaña todo o proceso.  Estes programas están 
recollidas no espazo web do concello, adicado a Radio Mocidade. 

 

Voluntariado Xuvenil da OMIX  

A oficina da OMIX deuse de alta no 2003 como Entidade de Acción Voluntaria 
pertencente á Xunta de Galicia. A mocidade interesada en darse de alta como 
voluntaria só ten que cubrir un contrato e achegar unha copia do seu DNI. Ser 
voluntario ou voluntaria en Tomiño ten moitas vantaxes: ter un desconto do 50% nas 
actividades culturais, deportivas e cursos de formación municipais, acreditación das 
tarefas realizadas e  coñecementos adquiridos, crear lazos coa  comunidade, poñer 
a proba as propias capacidades, aprender das persoas que te rodean, mellorar a 
autoestima, converterte en axente de cambio, protexer a natureza, pasalo ben… 

As principais actividades que se realizan son:  

− Conmemoración do día internacional da nena e a muller na ciencia:  

− O grupo de voluntariado local contacta con cinco mozas de Tomiño dedicadas 
a distintas ramas científicas para organizar unha mesa redonda na que falan 
da súa experiencia persoal e profesional e das dificultades e logros nos seus 
campos.  

− Celebración do día das letras galegas:  

− Trabállase para promover actividades relacionadas coa lingua e cultura galega, 
para favorecer a súa recuperación e posta en valor.  

− Conmemoración do día do orgullo agro LGTBI:  

− Realización de diferentes actividades (charlas, festas, vídeos etc.) para 
visibilizar ás persoas homosexuais, bisexuais e transxénero nas zonas rurais. 
Reivindicar o campo como un lugar de oportunidade. Promocionar que o 
concello de Tomiño sexa un espazo de activismo transformador onde se 
entende que a implicación de absolutamente toda a comunidade (familias con 
fillos, heterosexuais, xornalistas, agricultores, pastores, o barrio…) é vital.  

− Conmemoración do Día internacional libre de bolsas de plástico: realízase 
unha campaña nas redes sociais coa recompilación de palabras/frases 
relacionadas co voluntariado e o medio ambiente para serigrafiar en bolsas de 
tea que son distribuídas nunha caseta do voluntario.  

− Club de lectura: Trátase de ler libros que abarquen diferentes temas de interese 
para a xente nova e que está dirixido principalmente a adolescentes. 
Foméntase o uso da lingua galega, a lectura e o pensamento crítico.  

− Proxecto “Foron tempos”: Creación e transcrición dun fondo sonoro/vídeo con 
entrevistas á xente do municipio para a recompilación do patrimonio oral; 
Dialecto Goianes, tradicións, lendas, relatos de guerra, contrabando, etc.  

− Campaña de adopción de mascotas en redes sociais.   

 
DIFICULTADES / DEBILIDADES   

• Falta de formación específica no ámbito da participación tanto a nivel do persoal 
técnico como político.  

• Falta dunha educación na participación tanto en nenas, nenos e adolescentes 
como ao resto da poboación, o que leva a “non saber participar de forma activa” 
O que supón ter que facer todo un proceso para que entendan que significa e 
que se impliquen e responsabilicen nas actividades que queren facer.   

• As nais/pais non dan tanta importancia á participación das súas fillas/os, o que 
fai máis complicado que se apunten a Voces Novas.  

• A mirada adultocéntrica da sociedade non favorece que se vexa á infancia e 
adolescencia como capaces de achegar ideas e visións interesantes e 
innovadoras, aínda que co paso do tempo e os exemplos que van quedando, 
esta idea está mudando. 

• As persoas adultas utilizan os espazos de participación infantil e xuvenil para 
facer chegar as súas propias peticións e propostas.   

• Dificultade para entender a participación e o empoderamento das nenas, nenos 
e adolescentes desde un punto de vista vivencial e gradual, onde os  avances 
non son lineais, senón que son pequenos e moitas veces difíciles de ver e, 
sobre todo, de contabilizar. Este enfoque contraponse coa comprensión da  
participación como algo puntual, anecdótico e numérico. Valorar a participación 
desde un enfoque cuantitativo e non cun  enfoque cualitativo.    

• Valorar a participación dende un enfoque cuantitativo e non cun enfoque 
cualitativo. 

• Co cambio ao Instituto faise máis complicado traballar con elas/es, xa que teñen 
máis responsabilidades educativas que lles restan horas do seu tempo libre.  

• Os adolescentes desde a crise da COVID 19 presentan escaso interese 
xeneralizado e falta de motivación en termos  xerais e un empeoramento na 
saúde mental, como elas e eles ben nolo indican.  

• As nenas, nenos e adolescentes coñecen os valores da sociedade, 
traballáronos   pero non os interiorizaron do todo, pois séguense observando 
carencias a nivel igualdade de xénero, educación afectivo - sexual etc.  Moitas 
das súas actitudes no día a día non coinciden cos valores que expresan.   

• Tamén se observa unha sobrecarga de información, pero nin sequera toda a 
que reciben é de calidade, polo que non valoran a información que reciben de 
forma contrastada.  

• Aínda existe moita xente nova que non coñece o grupo de participación Voces 
Novas  

• Das persoas enquisadas, aínda o 45,2% din non coñecer ao grupo de 
participación Voces Novas. 

 
OPORTUNIDADES / FORTALEZAS   

• O goberno local segue apostando por incluír e ofrecer o espazo que as persoas 
menores de idade necesitan para participar de forma activa.  

• A gran cantidade de profesionais que xa traballan coa infancia e a adolescencia  
en Tomiño e que poden exercer de pontes para potenciar a participación e 
exercer  de canles de escoita para coñecer as necesidades e intereses deste 
grupo de poboación..      

• A garantía de ser escoitadas e escoitados dende o servizo de Orientación 
Familiar, onde a traballadora Isabel Ayán, fala con todas as personas menores 
que chegan o seu servizo e ofrécelles o espazo para que poidan explicar  as 
súas necesidades. 

• As referencias no ámbito da participación infantil e adolescente que xa existen  
a nivel municipal. Por exemplo, o grupo de participación infantil e xuvenil Voces 
Novas, o Pleno Xuvenil, as actividades transfronteirizas participativas, o grupo 
de voluntariado.  

 

 

 



 
Diagnóstico da situación da infancia e a adolescencia de Tomiño   
 

 
 34 

 

• As capacidades das novas xeracións que, en canto se lles ofrece o espazo que 
necesitan e se lles escoita activamente, faise visible todo o gran potencial que 
teñen.  Nótase que as rapazas/es que aparentan ser apáticos en espazos máis 
directivos son logo os que máis participan cando se lles  dan os recursos e a 
autonomía para facelo.  

• As persoas máis novas reclaman e valoran que o goberno municipal siga 
contando coa súa participación e achega ás políticas públicas.  

• Nos centros de ensino, pregúntase e tense en conta o que as nenas, nenos e 
adolescente queren ou pensan. Nalgúns centros, mesmo teñen o seu propio 
consello de estudantes formado por representantes de cada curso.  

• A cantidade de reunións que se levan a cabo ao longo do ano no grupo de 
participación Voces Novas e o contacto tan próximo que teñen co concello.   

 
RETOS   

● Crear uns presupostos participativos xuvenis transfronterizos. 

• Implicar e convencer ás nais e os pais sobre a importancia da  participación 
infantil e adolescente, na medida en que os seus fillos/as son ata os  18 anos 
suxeitos sociais sen unha personalidade xurídica propia e que, por tanto,  
necesitan do permiso dos seus titores legais para poder participar nas  
actividades.    

• Facilitar encontros con outros grupos da zona.  

• Ofrecer unha visión máis amable do concepto da adolescencia que ten o resto 
da poboación para que poidan ter unha visión máis amable e  próxima á 
realidade.  

• Implicar aos clubs deportivos e a outro tipo de entidades privadas onde os/as  
menores realizan actividades extraescolares e de lecer e tempo libre, para que  
asuman tamén unha función na educación en valores e na educación cívica das  
persoas menores que pasan polas súas entidades.   

• Adaptar a linguaxe a todos os documentos, noticias e información que se fai 
chegar desde o concello á xente nova.  

• Garantir a equidade e o acceso á participación a todas as nenas, nenos e 
adolescentes con dificultades ou  que estean en risco de exclusión social.    

• Fomentar o tecido asociativo xuvenil de Tomiño. 

• Achegarnos ás persoas mozas non afeitas a ser partícipes noutros procesos. 
Garantir o acceso á participación e ter en conta ás persoas  menores con 
menores oportunidades.   

• Crer na posibilidade de levar a cabo as propostas.   

• Dar máis visibilidade aos grupos de participación (Voces Novas, Voluntariado, 
grupo transfronteirizo) para que as persoas menores de idade que o desexen 
poidan entrar a formar parte e que o resto da poboación vexa o que a xente 
nova está a levar a cabo dentro do propio concello.  

• Incluír máis nenas, nenos e adolescente no grupo de participación que teñan 
un perfil máis amplo ( é dicir, persoas racializadas, en risco de exclusión social, 
con algún tipo de diversidade funcional) para ter achegas nas que se teñan en 
conta todas as necesidades de NNEA.   

 
ALGÚNS ELEMENTOS E CONSIDERACIÓNS QUE SE EVIDENCIAN A PARTIR 
DO  DIAGNÓSTICO   
 

• Necesítase traballar no impulso da participación infanto-xuvenil desde todos os 
ámbitos de acción. Necesítase un amplo proceso de sensibilización,  formación 
e toma de consciencia que ten que enmarcarse nunha  concepción educativa 
de todas as accións e procesos que se impulsan desde o  Concello e que vai 
máis aló da temática concreta de traballo.   

• Xa existen exemplos de experiencias desenvolvidas polas propias nenas, 
nenos e adolescentes constitúen un bo punto de partida para cualificar a forma 
de relacionarse coa  poboación menor e potenciar a súa participación na vida 
pública e política. Por iso é fundamental crear novos sentidos, articulacións e 
internalidades no  traballo do concello para que cada un dos seus 
departamentos e áreas involucren á xente nova en todos os proxectos que lles 
afecten  

• É fundamental manter o grupo de participación activo coidando de maneira 
especial os cumprimentos dos compromisos  adquiridos (tempos, formas de 
traballo, comunicación transparente e clara,  execución de accións e/ou mellora, 
participación inclusiva…) e dotar o Plan de Infancia  e Adolescencia do respaldo 
político e os recursos necesarios para  implementalo de maneira adecuada.    

5.2. BO TRATO E ENTORNOS SEGUROS E 
PROTECTORES  PARA A INFANCIA E A 
ADOLESCENCIA: FAMILIA,  ESCOLA E 
COMUNIDADE 
Neste apartado preséntanse todos aqueles aspectos que teñen que ver co bo trato á 
infancia e adolescencia e a relación directa que existe coa creación de contornas 
seguras e protectoras para as nenas, nenos e adolescentes, onde poidan chegar a 
desenvolverse de forma plena e libre. Estes dous enfoques ofrecen a posibilidade de 
esquematizar cales son as condicións máis favorables para conseguir un 
desenvolvemento infantil e xuvenil en condicións de saúde física, emocional, de 
seguridade afectiva, aceptación por parte da súa contorna e expoñer o papel clave 
que xogan as persoas adultas responsables do seu coidado, pero tamén o das 
institucións encargadas de velar pola súa protección e garda legal nas diferentes 
etapas das súas vidas.   

Aquí atoparedes, por tanto, as principais actuacións que se están levando a cabo 
desde o concello de Tomiño para conseguir este obxectivo, ademais das dificultades 
coas que se atopan, os retos pero tamén as oportunidades que identifica o persoal 
técnico e político, e as achegas das persoas consultadas que viven, traballan e se  
relacionan en Tomiño. Sen esquecer as achegas das propias nenas, nenos e 
adolescentes.  

Cabe destacar o peso que teñen dentro do  programa do goberno local todos aqueles 
proxectos e actuacións que se levan a cabo desde o Servizo de Orientación 
Familiar, adscrito dentro da área de Benestar Social, desde onde se deseñan 
programas específicos para o concello de Tomiño e que pretenden dar unha resposta 
personalizada e adaptada aos casos nos que se traballa, así como a área de 
Igualdade de xénero, que presentaron o Cuarto Plan de Igualdade no que se recolle 
a folla de roteiro para os anos comprendido entre o 2021 ata o 2024. Sen esquecer o 
departamento das traballadoras sociais que levan parte das persoas menores de 
idade do concello.  

No seguinte cadro sintetízanse todas as accións que se levan a cabo desde estes 
departamentos onde prima o impulso da adquisición, por parte das familias, de 
competencias e habilidades para o correcto desenvolvemento das súas funcións 
parentais e educativas, fomentando a educación en igualdade e corresponsabilidade. 
Ponse ao dispor das familias participantes atención psicolóxica, así como alternativas, 
recursos e itinerarios socioeducativos en relación coas posibilidades da contorna. 
Favorécese a integración, promoción e participación das familias ou unidades de 
convivencia en todos os ámbitos da vida comunitaria e trabállase en previr e atender 
as situacións que provocan vulnerabilidade ou risco de exclusión social ás familias ou 
unidades de convivencia, ou a algún dos seus membros, con especial atención ás 
persoas menores de idade. Así como realizar o seguimento e a intervención nas 
familias nas que se realiza a derivación a Servizos Sociais especializados de 
menores, para a súa reintegración social e familiar. Tamén se promoven espazos de 
encontro de nais e pais enfocados á  formación compartida e mellora da educación 
familiar.   

Como vemos, é unha forma de xerar espazos seguros e protectores para a infancia 
e adolescencia de Tomiño e o fomento do bo trato cara a elas e eles.   

Tomando como referencia o ano 2021 e considerando que a oferta destes programas 
é moi estable, o ano pasado leváronse a cabo os seguintes programas.   

 

ÁMBITOS DE 
ACTUACIÓN 

PÚBLICO OBXETIVO NÚMERO DE 
PARTICIPANTES E/OU 

ACCIÓNS 

Educación e apoio familiar 

- Medrando en familia Nais, pais e bebés 39 familias 

- Medrando espazo xoven Xente nova Ferramenta virtual (época 
Covid 19) 

- Encáixat Nenas e Nenos 24 menores 

- Atención temperá 0 a 6 anos 57 menores da 
mancomunidade. 

- Intervención directa coas 
familias  

Familias 511 persoas 

Educación  

- Actividades 
extraescolares gratuítas 

Persoas menores de idade 150 

- Actividades de reforzo 
escolar 

Persoas menores de idade 71 

- Semana da educación  Toda a poboación (máis 
orientado a público adulto) 

300 persoas  

- Taller de educación 
afectivo- sexual 

Alumnado de 2º da ESO 184 menores 

- Mantemento de centros 
escolares 

Estudantes e profesorado 6 centros 

- Creación Aula de 
Estudos 

Xente nova 317 (persoas inscritas, 
aberta a máis) 

- Facilitación de 
ordenadores e internet 
en pandemia 

Estudantes 6 familias con acceso ao 
servicio de conexión a 

internet e préstamos de 
equipo informático. 

34 familias, 40 menores, no 
grupo de apoio a través da 

liña de móbil e internet. 

Plan de Igualdade 

- Servizo de atención 
xurídica e atención 
psicolóxica para vítimas 
de violencia de xénero 

mulleres adultas 72 (ano 2020, o 71% con 
menores a cargo) 

 
 

Tal e como se mostra no cadro anterior, o nivel de extensión e cobertura das 
diferentes medidas e programas é moi amplo e varía moito entre si.   

En canto ás iniciativas que se desenvolven desde o departamento de educación 
familiar, temos o programa de “Medrando en familia”  que se leva a cabo desde o 
ano 2018 e que ofrece ás familias recursos, guías, tarefas e actividades para gozar e 
aprender do proceso de crianza. Cabe destacar que coa chegada da Covid19 e a 
imposibilidade de facer encontros presenciais, creouse un espazo virtual para poder 
seguir acompañando ás familia onde se levaron a cabo todo tipo de actividades de 
estimulación, favorecedoras para o desenvolvemento integral, e no que se dotou ás 
familias de recursos como actividades, xogos, cancións e diversas pautas, así como 
ofrecerlles un acompañamento nas rutinas de crianza e guiar no desenvolvemento da 
súa autonomía e responsabilidades nos seus fogares.  

Ademais tamén se incorporou un novo servizo para xente nova enmarcado dentro 
deste programa, chamado “Medrando espazo xove” onde se ofreceu un espazo 
virtual de encontro, confianza e apoio onde atender as necesidades, intereses e 
motivacións das persoas mozas, e que tiña o obxectivo de ofrecer ferramentas para 
xestionar as inseguridades e inquietudes propias dese momento. Coñecer as 
capacidades, emocións, habilidades e motivacións que cada unha/un ten e como se 
relacionan coa contorna, para coñecer aqueles aspectos que permiten o seu 
empoderamento, maduración e toma decisións sobre o rumbo vital, desde un punto 
de vista responsable e respectuoso.  

Tamén na páxina web do concello púxose ao servizo das familias un apartado 
chamado “En familia”, destinado a ofrecer ferramentas que se puidesen levar a cabo  
con nenas e nenos ata os 13 anos para aproveitar o confinamento e compartir tempo 
e fortalecer vínculos de maneira positiva. Á súa vez, púxose ao dispor das familias un 
mail apoiofamiliar@tomino.gal no que contactar para calquera tipo de dúbida, 
preocupación ou proposta que quixesen compartir.    

Como podemos observar, o concello estivo pendente de ofrecer apoio e 
acompañamento ás familias con menores ao cargo, que o necesitasen en momentos 
de gran incerteza social. E tamén como explicaremos máis adiante, ofrecéronse as 
ferramentas necesarias para que as nenas, nenos e adolescentes puidesen seguir 
coas súas clases virtuais.  

 

 O proxecto Encaixat:  

Este programa socioeducativo dirixido a menores de entre os 8 aos 14 anos, é unha 
mellora do proxecto que se coñecía anteriormente como “É aprender”. Iniciouse no 
curso escolar do 2020 e ten dúas áreas de intervención: unha de formación 
socioeducativa e outra de apoio psicolóxico.   No ano 2021 iniciouse  mantendo as 
medidas de seguridade para o estado de alarma Covid19, polo que se ofreceu un 
acompañamento individual ás nenas e nenos participantes. No mes de febreiro 
retómanse as sesións grupais. Cabe destacar que as 24 NNeA que participan neste 
proxecto dispoñen dun servizo de recollida para facilitar a súa asistencia.  

Tendo en conta os obxectivos principais do servizo que son promover actitudes, 
aptitudes, coñecementos, pautas e habilidades que favorezan o desenvolvemento 
autónomo e grupal de menores; especialmente dos que se atopan en situación de 
vulnerabilidade ou exclusión social,  ofrecéronse actividades coas que fomentar o 
desenvolvemento de habilidades sociais e capacidades comunicativas; dinámicas 
para traballar a intelixencia emocional e dotar de ferramentas na resolución de 
conflitos; exercicios para interiorizar estilos de vida saudables, hábitos de estudo e/ou 
coñecemento de técnicas e ferramentas coas que mellorar o rendemento e a 
aprendizaxe; e finalmente dinámicas de participación social.  Sempre co 
acompañamento psicolóxico dunha profesional do ámbito.   

  

 Atención Temperá:  

Desde o 15 de setembro do 2013 a Mancomunidade Intermunicipal do Baixo Miño 
conta co servizo de Atención Temperá, un servizo pensado e deseñado desde o 
departamento de Orientación Familiar de Tomiño, que máis tarde se decidiu 
mancomunar para dar unha atención máis ampla á cidadanía do Baixo Miño.  O  
obxectivo que persegue é dar resposta, canto antes, ás necesidades transitorias ou 
permanentes que presentan as nenas e nenos con trastornos do desenvolvemento 
ou en risco de padecelos. Contan coa prestación do servizo de logopedia, fisioterapia 
e atención psicolóxica. Está situado no Edificio de Servizos Sociais no Barrio Rocha 
nº8. Actualmente ten en intervención a 57 usuarias/os e 49 en lista de espera.   

  

 Actividades extraescolares gratuítas:  

 En canto ás actividades que se desenvolven desde o departamento de educación, 
están as actividades extraescolares gratuítas que se ofrecen todos os anos. No ano 
2021 participaron 150 nenas e nenos do municipio e que se levaron a cabo nas 
diferentes parroquias do concello. Estas actividades son moi variadas, e hai de 
carácter deportivo, xestión das emocións a través de xogos, linguaxe de signos, 
xadrez… e contan cunha boa valoración das persoas participantes.   

 Taller de educación afectivo - sexual:  

Doutra banda, están as actividades que se levan a cabo  dentro dos propios centros 
de ensino e que habitualmente se fan no Instituto, xa que se traballa ao redor da 
educación en valores, tan importante para o desenvolvemento emocional e social dos 
adolescentes, como é o caso do último taller que neste caso tratou sobre educación 
afectivo-sexual que se levou a cabo. Nun principio esta actividade estaba pensada 
para realizarse fóra do horario escolar, pero dada a baixa acollida que tivo entre a 
xente nova, decidiuse levar directamente ao centro de ensino, na que participaron 
184 mozas e mozos.   

  

 Consello escolar:   

Desde o departamento de educación tamén se coordina o Consello Escolar Municipal, 
integrado pola concelleira de educación, representantes dos centros de ensino, 
representantes de nais e pais e representantes do alumnado, que se reúnen dúas 
veces ao ano para analizar e dar conta das accións que se levan a cabo desde este 
departamento e que teñen que ver con todos os axentes implicados.   

Cabe destacar que cada centro de ensino conta coa súa propia vía para facer chegar, 
ao longo do curso, as súas propostas e peticións. O concello á súa vez, aproveita a 
época estival para facer reformas e mantemento nos centros, dotándoos de recursos 
que cada vez se axustan máis ás características e necesidades das propias nenas, 
nenos e adolescentes. Proba diso é por exemplo a remodelación da biblioteca do 
CRA Mestre Garcés na que se investiron 30.000€ para optimizar ao máximo o espazo, 
con mobiliario adaptado e unha boa distribución dos espazos con materiais que lle 
confiren un aire máis acolledor. Ese mesmo ano, investiuse máis de 60.000€  dos 
fondos municipais para mellorar os espazos que utilizan ao día máis de 1550 
estudantes do concello.    

En canto á área de Igualdade, o servizo de atención a mulleres vítimas de violencia 
de xénero acompañou en 2020 a 72 mulleres, das cales, o 71% delas tiñan menores 
a cargo. Estas nenas, nenos e adolescentes son derivados á súa vez ao servizo de 
educación familiar e/ou ao CIM máis próximo que se atopan na Guarda e Gondomar. 
Actualmente este departamento conta co seu propio Plan de Igualdade ata o ano 2024 
e que está dispoñible na páxina web do concello. 

A continuación preséntanse brevemente  as actuacións previstas:   

• Inclusión progresiva do variable sexo nas bases de datos, estatísticas, informes e 
memorias realizadas coa finalidade de garantir a realización dunha análise da 
poboación desagregada por sexo.  

• Promoción da participación equilibrada de mulleres e homes nos tribunais de 
selección, concursos, xurados etc.   

• Traballar na inclusión de cláusulas de igualdade na contratación externa que 
realice o concello de Tomiño.   

• Promoción do establecemento dunha coordinación e cooperación estable entre 
as diversas áreas municipais en aquilo que incida na igualdade.  

• Dotar ao Servizo de Igualdade dunha estrutura estable con persoal técnico con 
formación específica que permita implantar, executar e coordinar as políticas de 
igualdade e de prevención a violencia machista.  

• Continuar coa realización de actividades de reivindicación e recuperación do 
achegamento histórico das mulleres á cultura da localidade (obras realizadas por 
mulleres, obras que reflicte a súa achega ao patrimonio cultural e artístico, obras 
que promoven o principio de igualdade...) 

• Desenvolvemento de accións que potencien as habilidades sociais e persoais das 
mulleres que se atopan en situación de vulnerabilidade coa finalidade de que 
poidan acceder aos recursos públicos e tomen conciencia da súa propia situación.   

• Posta en marcha de programas e actuacións que contemplen a perspectiva de 
xénero, así como incorporación progresiva da mesma nos programas xa 
existentes coa finalidade de identificar e recoñecer as situacións de desigualdade 
e discriminación existentes neste Concello  e levar a cabo as medidas previstas 
para eliminalas.   

• Establecemento de convenios e/ou acordos con entidades, asociacións... etc. 
para fomentar o apoio ás mulleres migrantes que se atopan en situación de 
especial vulnerabilidade.   

• Realización de accións de formación e sensibilización dirixidas ao persoal técnico 
do concello e a diversos profesionais da localidade sobre xénero e igualdade de 
oportunidades de mulleres e homes.  

• Seguir conmemorando o 8 de Marzo “Día Internacional da Muller” coa  finalidade 
de fomentar a sensibilización social sobre a igualdade de oportunidades entre 
mulleres e homes e visibilizar as desigualdades e discriminacións existentes entre 
ambos os sexos.   

• Colaboración con centros educativos na realización de accións encamiñadas á 
ruptura de estereotipos sexistas e ao desenvolvemento dunha educación baseada 
en valores igualitarios.  

• Posta en marcha de accións formativas sobre educación afectivo-sexual dirixida 
ao alumnado do IES da localidade co obxectivo de que aprendan a construír 
relacións entre iguais que sexan sas e libres de violencia.   

• Continuar desenvolvendo a Semana da Educación incluíndo contidos de 
igualdade de oportunidades entre mulleres e homes.  

• Realización de actividades que fomenten a autoestima, a participación e o 
empoderamento tendo en conta a diversidade de mulleres, sobre todo as que se 
atopan en situación máis vulnerable (idade, discapacidade, vítimas de violencia...)  

• Realización de actividades dirixidas ao fomento da participación activa e presenza 
das mulleres en todos os ámbitos: do asociacionismo, da empresa, da cultura, do 
comercio etc. para impulsar a súa participación no ámbito público e favorecer  a 
súa presenza na toma de decisións.   

• Realización de accións formativas e divulgativas desde a perspectiva de xénero 
para o afrontamento de situacións difíciles (duelo, separacións, enfermidades...) 
que permitan o aumento de competencias psicosociais da poboación de Tomiño.  

• Realización de actividades que incrementen o recoñecemento social das mulleres 
e as súas achegas aos distintos campos da sociedade.  

• Promoción de accións e programas de hábitos de vida saudable que incorporen a 
perspectiva de xénero.  

• Deseño dun programa de actividades para mellorar o benestar individual e 
colectivo das mulleres e nenas da localidade desde a perspectiva de xénero.   

• Colaboración coas asociacións e entidades que realicen actividades dirixidas ás 
mulleres que se atopan en situación de especial vulnerabilidade.  

• Colaboración con distintas entidades públicas ou privadas para favorecer a posta 
en marcha actividades dirixidas a fomentar a igualdade entre mulleres e homes.  

• Desenvolvemento de actividades de visibilización de referencias femininas no 
deporte que fomenten social e culturalmente o modelo de muller deportista, dando 
a coñecer os logros de deportistas e eliminando os estereotipos de xénero no 
ámbito deportivo.  

• Continuar desenvolvendo unha programación deportiva non estereotipada coa 
finalidade de promover e introducir ás nenas e nenos e á mocidade na práctica 
deportiva.  

• Posta en marcha de talleres e/ou programas que promovan as condicións que 
permitan mellorar a empregabilidade das mulleres da localidade.   

• Realización de accións que fomenten o empoderamento das mulleres para 
facilitar a toma de decisións sobre as mellores estratexias de acceso ao emprego 
e ao emprendemento.   

• Desenvolvemento dunha formación ocupacional libre de estereotipos de xénero 
adaptada ás demandas ocupacionais da zona.  

• Elaboración e difusión de materiais que conteñan información relativa aos dereitos 
laborais das mulleres.  

• Deseño dunha oferta formativa de talleres de procura de emprego dirixida ás 
mulleres que se atopan en situación de desemprego.  

• Desenvolvemento de accións formativas sobre o manexo das tecnoloxías por 
parte das mulleres e de coñecemento e control das plataformas electrónicas que 
empregan as Administracións que son fundamentais para a autonomía persoal.  

• Impulso á realización de programas e proxectos que fomenten a repartición das 
responsabilidades domésticas e familiares.  

• Continuar desenvolvendo o Campamento Urbano como actividade lúdica que 
permita que nenas e nenos empreguen o seu tempo libre participando en 
actividades que promovan unha convivencia igualitaria, a educación en valores e 
faciliten a conciliación da vida laboral e familiar das mulleres e homes da 
localidade.   

• Continuar organizando o Campamento Musical dirixido a nenas e nenos coa 
finalidade de fomentar unha aprendizaxe musical de forma lúdica e en 
convivencia, que promova aprender a convivir en diversidade.   

• Impulso á creación de recursos e servizos de conciliación da vida laboral, persoal 
e familiar de mulleres e homes da localidade.  

 



 
Diagnóstico da situación da infancia e a adolescencia de Tomiño   
 

 
 45 

 

• Difusión do marco legal e das axudas existentes para a elaboración de Plans de 
Igualdade entre as empresas da localidade.  

• Reforzo do Servizo de Igualdade e dos Servizos de Asesoramento Xurídico a 
mulleres vítimas de violencia de xénero.   

• Posta en marcha do Servizo de Asistencia Psicolóxica dirixido a mulleres que se 
atopan en situación de violencia de xénero que xunto ao Servizo de Asesoramento 
Xurídico ofrece un servizo multidisciplinar.  

• Dotar ao Servizo Xurídico e Psicolóxico de autonomía propia para poder realizar 
as xestións necesarias para que as mulleres usuarias que o necesiten eviten ser 
derivadas a outros concellos.   

• Difusión a través de diversos medios do Servizo de Atención e Asesoramento 
Xurídico e do Servizo de Atención Psicolóxica en todas as parroquias e lugares 
municipais a través de diversos medios.   

• Elaboración do Protocolo de coordinación para as vítimas da violencia de xénero 
desde o Servizo de Igualdade.  

• Coordinación entre o Servizo de Asesoramento e Atención Xurídica ou os diversos 
servizos que interveñen coas vítimas coa finalidade de proporcionar unha 
atención integral ás mulleres vítimas de violencia de xénero.  

• Realización de actividades dirixidas ás mulleres, preferentemente ás vítimas de 
violencia, para traballar na prevención e no tratamento da violencia de xénero.  

• Continuar conmemorando o 25 Novembro “Día Internacional contra a Violencia 
de Xénero” co obxectivo de fomentar a sensibilización social sobre a igualdade de 
oportunidades entre mulleres e homes e a prevención e erradicación da violencia 
de xénero.  

• Establecemento de criterios de selección para dar prioridade ás mulleres vítimas 
de violencia de xénero nos programas e actividades de formación que se leven a 
cabo na localidade.  

• Desenvolvemento de actividades sobre temas relacionados coas habilidades 
sociais, resolución de conflitos e habilidades de comunicación como ferramenta 
de prevención de condutas violentas dirixidas á poboación xeral.  

• Realización de accións de sensibilización contra a violencia de xénero e de 
promoción de relacións interpersoais igualitarias, incluíndo especificamente a 
violencia sexual, dirixida a poboación xuvenil.  

• Impulso para que a Mesa Interinstitucional contra a Violencia de Xénero como 
operativo local que favorece e potencia a coordinación de todos os organismos e 
departamentos implicados na loita contra a violencia de xénero, cumpra con 
periodicidade establecida para a súa organización.  

• Realización de accións formativas e de sensibilización dirixidas a profesionais, 
que lles proporcione ferramentas para detectar, previr e actuar ante situacións de 
violencia contra as mulleres.  

• Elaboración dunha campaña dirixida á hostalería e comercio da zona coa 
finalidade de crear unha rede de espazos referentes no concello contra as 
violencias machistas.   

• Desenvolvemento de actividades de sensibilización e concienciación dirixida á 
Comunidade Educativa que proporcionen ferramentas para detectar a violencia 
de xénero e pautas de intervención ante ela.   

 

DIFICULTADES / DEBILIDADES    

• Necesidade de contar con máis  persoal na área de Benestar Social para poder 
ofrecer unha maior cobertura ás familias.   

• Segue existindo unha mirada productivista da infancia á que hai que sacar o 
maior proveito polo que se fomenta a competitividade e produtividade no 
futuro.  

• O servizo de Atención Temperá necesitaría máis recursos para poder reducir 
a lista de espera.     

• No caso da escola, hai unha ausencia moi notable da dimensión emocional da 
educación e un factor importante niso é a falta de formación e  capacitación do 
profesorado para realizar ese tipo de labores, dado que afirman ter que 
formarse pola súa conta para poder ofrecer unha educación máis ampla nese 
sentido.   

• As nais e pais expresan o seu medo fronte ás redes sociais e o uso que a 
xente nova fai delas, con todo contradíse co uso que os propios proxenitores 
fan e que podemos observar no día a día.   

• A soidade ou a falta de amigas ou amigos está cada vez máis presente entre 
as e os mozos e as novas tecnoloxías acentúan esta tendencia. Tras a 
pandemia o lecer volveuse máis pasivo, con menos puntos de encontro e unha 
maior tendencia a quedarse na casa.   

• Moitas veces as redes sociais provocan un impacto no autoconcepto que 
deriva en falta de autoestima, crea soidade e falta de aceptación persoal.  

• Obsérvase un aumento de casos de acoso, sobre todo a través das redes 
sociais.   

• O elevado ritmo de vida condiciona o benestar das familias. As medidas de 
conciliación están orientadas a que as nenas, nenos e adolescentes pasen 
aínda máis tempo fóra de casa. O que empeora os vínculos familiares.   

• Non todo o persoal que traballa con nenas e nenos con diversidade funcional 
teñen formación específica para traballar na súa integración e poder á súa vez 
estar á altura de dar resposta ás súas necesidades.   

• As nenas, nenos e adolescentes están moi perdidos en educación afectivo 
sexual, igualdade, diversidade etc. Pero ás veces é difícil que o concello poida 
ofrecer este tipo de formación xa que depende da vontade dos pais, nais e  os 
propios centros de ensino .   

• Como sempre sucedeu, existen dificultades na xestión das relacións 
intrafamiliares, especialmente, na comunicación e a capacidade para expresar 
e manexar as emocións, tanto por parte das nenas, nenos e adolescentes 
como por parte dos seus proxenitores.   

• A tendencia á sobreprotección das familias ou á evitación dos conflitos fai que 
non sempre se estableza unha adecuada organización ou dinámica familiar, 
especialmente, polo que respecta aos hábitos, as normas e os límites que 
deben cumprir os/as menores.    

• Os hábitos de vida dalgunhas familias impactan na saúde dos/as nenos/as 
(hixiene, alimentación, soño, práctica de actividade física, facer actividades na 
natureza).   

• Aínda existen colexios nos que non se traballa por proxectos, o que fai que a 
valoración das capacidades do alumnado estea enfocada exclusivamente a un 
tipo moi específico de capacidades.   

• As mozas e os mozos quéixanse de que queda pouco tempo libre despois de 
clase debido á carga de traballo que levan ás súas casas.   

• Algunhas mozas e mozos non senten que as súas opinións e puntos de vista 
téñanse en conta nas súas familias e centros de estudos.  

OPORTUNIDADES / FORTALEZAS     

• As nais e pais cada vez teñen unha maior conciencia da importancia da súa 
implicación na crianza e a necesidade de apego en idades máis temperás. A 
matrona do centro médico está a facer un gran labor nese sentido.   

• A xente nova mostra unha maior capacidade de entender a diversidade que 
noutras xeracións. Hai un gran potencial nese sentido que é necesario 
acompañar.   

• Socialmente cada vez hai máis inquietudes e movementos entre a poboación. Con 
temas como o coidado do medio ambiente,  a cidadanía cada vez está máis 
implicada e o concello está a facer un gran labor que a xente nova valora moito.   

• Ao ser un concello pequeno existe proximidade entre a poboación e as 
institucións.   

• Desde servizos sociais en coordinación cos centros de ensino lévase un reconto 
dos casos de absentismo escolar e intentos de suicidio. Existindo unha boa 
comunicación entre as institucións.  

 

RETOS    

• Facer énfase no desenvolvemento das competencias emocionais, os valores 
sociais  e a capacidade de transformación das nenas, nenos e adolescentes 
de Tomiño.  

• Abordar o tema do bo uso dos dispositivos electrónicos entre a xente nova 
pero tamén coas nais e pais, para que poidan acompañar mellor ás súas 
fillas/os e ofrezan un mellor exemplo.  

• Abordar o tema do racismo e a xenofobia. Na enquisa na que participaron as 
nenas, nenos e adolescentes do concello coinciden na falta de información 
respecto diso.  

• Incorporar na avaliación educativa, ademais dos aspectos académicos, os  
aspectos emocionais e condutuais dos/as menores.    

• Orientar aos pais e nais en maior medida desde os centros escolares  respecto 
aos obxectivos non académicos de cada etapa educativa (obxectivos relativos  
á autonomía e ao benestar emocional do / a menor).  

• Seguir traballando a educación afectivo - sexual en todas as etapas, así como 
promover a intelixencia emocional e a diversidade afectivo sexual.  

• Crear un decálogo de actuación de boas prácticas para profesionais que 
traballen con NNeA.  

• Crear un decálogo para facer fronte ao acoso escolar, orientado a nais/pais, 
alumnado, profesorado e persoal técnico do concello.  

• Involucrar máis ás asociacións e comercios locais no benestar de nenas, 
nenos e adolescentes (exemplo; creación de espazos seguros, onde as NNeA 
poidan acudir cando necesiten ir báñoa, chamar aos seus pais ou necesiten 
axuda)  

• Que as asociacións deportivas traballen polo benestar das NNeA, restando 
importancia á competitividade.   

• Ofrecer formación específica para profesorado sobre temáticas relevantes, 
como saúde mental, colectivo LGTBIQA , igualdade de xénero etc. xa que 
como explicaron, teñen que traballar pola súa conta para estar ao día sobre 
estas temáticas. 

 
ALGÚNS ELEMENTOS E CONSIDERACIÓNS QUE SE EVIDENCIAN A PARTIR 
DO DIAGNÓSTICO   

• Hai fortes carencias no desenvolvemento emocional e sexo-afectivo da infancia 
e a  adolescencia e son aspectos pouco traballados en todos os ámbitos, e 
aínda menos en espazos  non educativos, sendo este un aspecto que require 
claramente unha maior  formación do persoal que traballa neste ámbito e dos/as 
voluntarios/as  involucrados/as.   

• Existe vontade por parte da xente nova de ter máis información e formación 
sobre diversidade cultural, segundo a enquisa que se lles realizou. Polo que 
estaría ben deseñar algún proxecto ou actividade na que  traballar a diversidade 
cultural nos diferentes ámbitos, involucrando tamén,  a todos  os actores sociais 
do municipio neste esforzo colectivo de ser unha sociedade máis inclusiva.  

• No Plan de Igualdade, non se observan actuacións específicas para acompañar 
ás persoas menores de idade que sofren violencia de xénero nas súas casas, 
ou de forma directa sendo as mozas novas vítimas deste tipo de violencia.   

• O tempo que pasan as nenas, nenos e adolescentes diante das pantallas e o 
uso  que fan das novas tecnoloxías son percibidas por parte da poboación 
adulta  como problemáticas. Con todo, non existe un coñecemento real de como 
se configura  en termos de relacións de identidade das novas xeracións este 
feito,  á vez que faltan coñecementos e capacidades por parte das persoas 
adultas responsables do coidado para abordar as dificultades relacionadas co  
uso das novas tecnoloxías. Ademais, as queixas da poboación adulta non son  
moi coherentes coa forma de uso que as propias persoas adultas fan dos  
dispositivos móbiles e os computadores. É necesario un traballo sostido de 
sensibilización  e formación respecto diso. 

 

5.3. INFANCIA VULNERABLE: NENAS, NENOS 
E  ADOLESCENTES VÍCTIMAS DE VIOLENCIA 
E/OU QUE  VIVEN EN CONTEXTOS DE 
VULNERABILIDADE SOCIAL 
Neste apartado tratouse de mostrar unha mirada específica sobre aquelas nenas, 
nenos e adolescentes de Tomiño que son vítimas de situacións de violencia ou viven 
en contextos de vulnerabilidade social, como é a pobreza e a exclusión. Na táboa que 
se presenta máis abaixo, recóllense as diferentes casuísticas polas cales persoas 
menores de idade ou as súas familias foron atendidas polos servizos sociais 
municipais durante o pasado ano.  

No ano 2021, 199 familias, o que corresponde a 511 persoas, foron atendidas no 
servizo de Orientación Familiar, todas con menores a cargo, en base ás derivacións 
feitas polas Traballadoras Sociais e os Centros de Ensino, que son a principal fonte 
de detección de casos que necesitan deste servizo. E en total foron atendidas nos 
servizos sociais do concello, 1689 persoas, das cales, 600 foron persoas menores de 
idade.  

Esta é unha boa noticia, na medida en que  as notificacións proveñen de fontes 
capaces de identificar as situacións de risco no ámbito familiar antes de que estas 
adquiran un carácter de maior gravidade. É importante sinalar que, nas entrevistas 
realizadas, desde os Servizos Sociais valorouse moi ben a coordinación que se ten 
actualmente cos centros escolares e sinalouse que estes espazos son cada vez máis 
capaces de identificar e están máis dispostos a notificar as situacións de risco que 
detectan nas familias. A Orientador Familiar afirma ter moi boa comunicación e 
coordinación tamén co centro médico, policía local e o resto de persoal técnico que 
ten relación coa infancia e adolescencia, o que fai que o traballo realizado sexa máis 
eficaz, aínda que cre que se poderían mellorar certos aspectos. 

 
 Número de   

casos   
atendidos 

DESPROTECCIÓN INFANTIL / ADOLESCENTE (VALORACIÓNS)  

Intervención directa coas familias 511 

− Familias nas que tras unha valoración, decretouse unha  situación de 
risco leve ou moderado.  

80% 

− Familias nas que tras unha valoración, decretouse unha  situación de 
risco grave ou desamparo. 

20% 

DESPROTECCIÓN INFANTIL / ADOLESCENTE (RECURSOS DE  
ATENCIÓN) 

 

− Familias que participaron no Programa Medrando en Familia 39 

− Número de menores atendidos no Programa Encaixat 24 

ABSENTISMO ESCOLAR  

− Notificacións recibidas a través dos centros escolares.  12 

INFRACCIÓNS XUDICIAIS E COMISIÓN DE DELITOS LEVES  

− Número de menores involucrados en partes policiais  recibidos e 
actuacións xudiciais. 

2 

VIOLENCIA MACHISTA (datos do 2020)  

− Persoas atendidas no servicio de Igualdade de Xénero: 72 

● Por Violencia machista 31 

● Con menores a cargo 71% 



 
Diagnóstico da situación da infancia e a adolescencia de Tomiño   
 

 
 52 

 Número de   
casos   

atendidos 

DESPROTECCIÓN INFANTIL / ADOLESCENTE (VALORACIÓNS)  

Intervención directa coas familias 511 

− Familias nas que tras unha valoración, decretouse unha  situación de 
risco leve ou moderado.  

80% 

● Con orde de protección en vigor 32% 

POBREZA OU PRECARIEDADE ECONÓMICA  

- Axudas económicas de emerxencia 61 

- Axudas para o aluguer 5 

- Axudas contra a pobreza enerxética 13 

- Axudas para facer fronte aos desahucios 4 

- Axudas para roupa, calzado etc. 2 

- Axudas para comedor escolar 5 

- Axudas para material escolar 20 

- Axudas para transporte escolar 5 

- Axudas para o mantemento da vivenda 6 

- Axudas do banco de alimentos 31 
   Fonte: Memoria do Departamento de Benestar Social. Ano 2021Concello Tomiño 
 

O 20% de casos de risco ou de desprotección infantil que foron notificados foron 
valorados como graves ou moi graves. Estas familias reciben o acompañamento da 
Orientador Familiar e/ou se lles deriva aos Servizos existentes dentro do municipio 
“Medrando en Familia” ou o “Encaixat” que foron deseñados e postos en marcha 
desde este departamento.   

Máis aló das situacións de risco ou de desprotección infantil, outra das casuísticas 
que afecta en maior medida ás e os menores de Tomiño son as situacións de risco 
de exclusión social, así como as situacións de pobreza. Como mostra o cadro, existen 
numerosos recursos para axudar ás familias que se atopan nesta situación e que van 
desde as axudas para pagar  o alugueiro,  para material escolar, para obter alimentos; 
a través do banco de alimentos SOS Tomiño, que o seu ámbito de actuación 
esténdese a todos os concellos do Baixos Miño, na que dúas veces ao mes reparten 
alimentos e produtos de primeira necesidade. No 2021 atenderon a 31 familias de 
Tomiño.  

En total, no 2021 concedéronse 61 prestacións de emerxencia social, as axudas de 
emerxencia social son prestacións non periódicas, de natureza económica, 
destinadas a aquelas persoas integradas nunha unidade de convivencia cuxos 
recursos resulten insuficientes para facer fronte a gastos específicos, de carácter 
ordinario ou extraordinario, necesarios para previr, evitar ou paliar situacións de 
exclusión social.  

En canto ao número de menores que sofren algún tipo de diversidade funcional, o 
dato estimado é de 70 menores, dos cales, 6 deles van ao centro educativo Santo 
Xerome Emiliani, e 5 ao Departamento de Atención Temperá deste mesmo centro, 
que se atopa situado no concello da Guarda, onde se encargan de facilitar ás persoas 
con diversidade intelectual e ás súas familias, apoios e servizos profesionalizados 
para mellorar a súa calidade de vida, intervindo no ámbito persoal, educativo, familiar, 
laboral e social.  

En canto ás actuacións que se levan a cabo desde o concello e que teñen que ver 
con este sector da poboación, destacan as obras de humanización realizadas no 
centro de Tomiño, Goián, Estás, Figueiró e Amorín nas que se tivo en conta as 
achegas feitas desde a asociación Vontade, que a través de “O concello escoita” 
fixeron unha análise dos espazos máis transitados para despois, facer propostas ao 
concello. A raíz desta colaboración entre Vontade e o concello, créase un Plan 
pioneiro de accesibilidade en Galicia; xa que se recollen intervencións en espazos 
rurais e por tanto en núcleos dispersos, entre os que se atopan: intervencións en 
espazos e instalacións municipais como a aula Antonio Fernández, auditorio e 
pavillón de Goián, o mercado municipal ou a praza do Seixo e a Casa do Concello, 
así como aparcadoiros, paseo fluvial, parques etc, sendo accesibles a toda a 
poboación en igualdade de condicións, independentemente das súas particularidades 
físicas.  

 

 



 
Diagnóstico da situación da infancia e a adolescencia de Tomiño   
 

 
 54 

 

Tamén se construíu un pantalán accesible na praia de Goián, na que se celebra o 
“Campionato Galego Inclusivo de motonáutica” patrocinado tamén pola empresa 
local, Fibralar, que pretende facilitar a integración das persoas con diversidade 
funcional na práctica do deporte.   

A Asociación Vontade é unha organización sen ánimo de lucro que nace ante as 
necesidades de servizos especializados das persoas con discapacidade. Defenden 
os dereitos deste colectivo e buscan os recursos necesarios para que fomenten a súa 
autonomía e autorrealización, conseguindo así a inclusión plena. Ofrecen formación, 
asesoramento e atención desde diferentes áreas (traballo social, psicoloxía, 
educación social, fisioterapia, logopedia, terapia ocupacional), así como actividades 
de lecer e tempo libre. 

 
Subvencións públicas da asociación 

Orixe Importe Aplicación 

Concello Tomiño €  2.400,00 €  Actividades culturais: 
Navegando pola historia do 
Baixo Miño 

Concello Tomiño  2.010,00  Social: Autonomía e máis 
2021 

  

En canto ás actividades que se realizan desde a Omix, preténdese dar a maior 
cobertura posible a todas as persoas que teñen algún tipo de diversidade, por 
exemplo, o campamento urbano, que ten persoal cualificado para acoller a nenas, 
nenos e adolescentes con autismo.   

En canto ao que a infancia vulnerable se refire, só lles consta ter a unha familia de 
Orixe Ucraína con dous menores vivindo no municipio.   

Cabe destacar que a Área de Benestar Social é a que recibe a maior partida do 
orzamento do concello e que esta, aumenta cada ano. 

DIFICULTADES / DEBILIDADES    

• O traballo que se realiza desde o departamento de Orientación familiar é moi 
complexo e pouco recoñecido.  

• Necesidade de máis recursos persoais na área de Benestar Social.   

• Aumento do número de menores que nacen en situacións  de tensións debido 
ás situacións económicas das súas familias.    

• Falta dunha atención máis específica dentro do propio concello para as/os 
menores que se atopan en familias onde existe violencia machista con 
atención  psicolóxica e educativa especializada. 

• Hai vivendas de compra, pero moi poucas en alugueiro, e iso fai que as 
familias que se atopan nunha situación económica precaria non poidan 
acceder ao mercado do alugueiro ou ben o fagan nunha posición  moi 
precaria.   

• Aumento desmesurado do prezo da luz, gas, gasolina…   

• Non existe un programa de Conciliación familiar como tal.   

• A diminución das actitudes solidarias, a disposición ao voluntariado na  
sociedade adulta. Isto dificulta que existan persoas adultas na comunidade e 
nos  espazos onde está a infancia para acompañala e inserila no tecido social 
da  cidade.    

• A dificultade de traballar con familias en situación de vulnerabilidade social os  
aspectos educativos e emocionais da relación cos seus fillos/as cando existe 
unha  necesidade económica ou unha falta de cobertura das necesidades 
básicas de forma  inmediata.    

  

OPORTUNIDADES / FORTALEZAS    

• O departamento de Orientación familiar conta cun gran apoio económico por 
parte do goberno local.  

• Existe un bo traballo en rede que suple as deficiencias que poidan existir.  

• Os anos de experiencia da área de Benestar Social na coordinación con outras 
entidades, para a detección de casos  de desprotección e malos tratos á 
infancia.   

• A comunicación que a Orientador Familiar ten con cada persoa menor que 
pasa polo seu servizo.  

• Cada novo caso que chega a este departamento é atendido en 24/48h, o que 
axiliza coñecer a situación da persoa menor que acaba de ser notificada.  

• A redución do estigma asociado aos servizos sociais e a comprensión, cada 
vez   máis estendida, de que poden ser unha ferramenta de apoio e  
acompañamento, máis que un espazo de disciplinamiento ou un proceso no 
que  “te quitan aos teus nenos/as”.   

 
RETOS:  

• Involucrar a todas as entidades, asociacións e persoas que traballan coa 
infancia e adolescencia na detección de casos de desprotección ou exclusión 
social.   

• Informar e sensibilizar tamén ás nenas, nenos e adolescentes sobre as 
diferentes  problemáticas relacionadas con situacións de vulnerabilidade e 
de violencia que  poden experimentar e informarlles dos recursos cos que 
contan para  solicitar axuda.   

• Que as accións que levemos a cabo coa infancia neste ámbito teñan  
continuidade, xa que, as xeracións van cambiando e ese saber ou 
coñecemento pérdese   e é preciso volver transmitilo nesa idade e momento 
concretos.    

• Potenciar a (re)xeración de redes veciñais e servizos de proximidade 
dirixidos á  infancia e a mocidade do municipio como factor ou circunstancia 
protectora para  os/as menores en situación de exclusión social.   

• Crear un servizo de conciliación familiar que axude e permita, sobre todo ás 
nais que veñen dunha situación de violencia de xénero, ter máis 
independencia e capacidade para retomar o control da súa vida.  

• Cambiar o enfoque asistencial que se ten da protección á infancia e 
adecuarse mellor ás necesidades de cada persoa.   

 
ALGÚNS ELEMENTOS E CONSIDERACIÓNS QUE SE EVIDENCIAN A partir do  
DIAGNÓSTICO   

• En canto á detección de casos de risco ou de desprotección infantil e a  
notificación do absentismo escolar, a coordinación parece moi boa cos  centros 
escolares.   

• Finalmente, é preciso incorporar o enfoque de infancia en todas as  
intervencións, programas, servizos e prestacións económicas que se ofrecen  
desde a Rede Municipal de Servizos Sociais. Este enfoque debería de 
desenvolverse  a dous niveis: por unha banda, analizando se se tiveron en 
conta as necesidades e  os dereitos específicos da infancia no deseño dos 
servizos, programas ou  prestacións económicas e, en segundo lugar, 
mellorando o sistema de información  actual para que recolla en maior medida 
ou con maior exhaustividade, non só o  número, senón tamén as 
características dos/as menores que son atendidos  anualmente polos servizos 
sociais, así como a avaliación que estes fan da  atención recibida.   

5.4. A INFANCIA E A ADOLESCENCIA DE 
TOMIÑO E A SUA  RELACIÓN CO ENTORNO 
URBANO 
Neste punto expoñerase a opinión que as nenas, nenos e adolescentes do concello 
teñen sobre todos aqueles aspectos relacionados coa mobilidade, a seguridade 
percibida, os lugares, recursos, características e actividades que máis lles gustan e a 
súa participación,  a información que reciben en diferentes temáticas, así como todos 
aqueles aspectos que se deberían mellorar.  

Este é un dos eixos onde a  achega dos nenos, as nenas e os/as adolescentes foi 
máis importante, xa que, puideron facernos chegar a súa visión a través de enquisas 
e grupos de discusión,  partindo da súa experiencia cotiá e concreta da contorna na 
que viven, polo que resultou fácil identificar  aquilo que máis valoran e o que quererían 
cambiar no seu concello.   

Na seguinte táboa expóñense  varias destas cuestións: 

 

 Nenas, nenos e adolescentes a partir de 10 anos ata 16 anos 

O que máis   
lles gusta 
de  
Tomiño 

• Que se conta coa súa opinión  
• Os espazos humanizados  
• A limpeza dos espazos públicos  
• A educación ambiental   
• A accesibilidade  
• As zonas verdes   
• A variedade de actividades ofertadas  
•  A tranquilidade e seguridade que hai en todas as parroquias  

O que 
se debería 
mellorar 

• Construción e  mantemento de parques  
• O servizo no centro médico (hai poucos médicos e só abren 

polas mañás)   
• Máis mantemento nas aldeas ( seguridade viaria, limpeza de    

            maleza nos bordos dalgunhas estradas, transporte público)   
• Máis carrís bici   
• Construción dalgún parque para cans  
• Control de bullying, malos tratos animais…  
• Colocar máis placas solares    

Analizando a enquisa que cubriron de forma telemática e a información extraída do 
grupo de discusión expoñen o seguinte:   

− Valoran de forma moi positiva o feito de que o concello conte e valore as súas 
propostas.   

− Destacan como moi boa a  oferta deportiva, os cursos e as festas populares. 
Mentres que a oferta de lecer e tempo libre e as actividades culturais dirixidas 
a público adolescente non  obteñen tan boa puntuación. 

− Cren que a información que reciben sobre Igualdade de Xénero, 
asociacionismo xuvenil e participación social, seguridade viaria e primeiros 
auxilios é abundante, destacando de forma moi notable, a información que 
reciben sobre educación ambiental.  

− A información que reciben sobre o uso saudable das redes sociais, a 
diversidade e convivencia con outras relixións, etnias e sobre hábitos de vida 
saudables (sexualidade, nutrición etc.) é escasa.   

 
En canto aos espazos e recursos existentes no municipio consideran que:   

− Hai poucos parques e carrís bicis.  

− Hai suficientes instalacións culturais, deportivas e centros de ensino.  

− Abundantes zonas verdes, espazos humanizados e un bo acceso a internet.  

 
En canto ás características da localidade, valoran que:   

− Hai unha boa limpeza das rúas e os espazos públicos.   

− Existe unha boa seguridade nas rúas en canto a roubos e agresións.   

− Hai unha boa accesibilidade para persoas con diversidade funcional. 

− Existe unha boa calidade ambiental.  

− A convivencia cultural, étnica e relixiosa cren que é regular.  

− O 81% das persoas participantes na enquisa cren que o concello debería 
contar máis coa súa participación á hora de programar actividades.   

− O 69% das persoas enquisadas participan nas actividades extraescolares que 
organiza o concello.  

− O 54,8% das persoas enquisadas coñecen o grupo de participación Infantil e 
xuvenil Voces Novas.   

Trasladan que as dificultades, problemas e necesidades que máis detectan entre as 
súas compañeiras e compañeiros ten que ver con, en primeiro lugar, a necesidade de 
reforzo escolar e unha gran falta de motivación. Os problemas familiares, a falta de 
recursos económicos, o acoso escolar, os problemas de saúde mental e a atención á 
diversidade funcional tamén son detectados, aínda que en menor medida como 
problemas que se observan entre as nenas, nenos e adolescentes do concello.   

Polo que respecta á mobilidade, expresan a falta de transporte público nas zonas 
máis rurais do concello e a falta de carrís bicis ou espazos seguros que lles permita 
poder desprazarse en bicicleta ou andando para chegar aos seus centros de ensino.   

En canto á seguridade do concello obtida da enquisa, dinnos que é boa, pero no grupo 
de discusión perciben que:  

 

− Preocúpalles e xera inseguridade a velocidade dos coches e outros vehículos 
motorizados nas estradas e nos espazos próximos ás zonas de xogo, e nas 
zonas máis afastadas do centro, así como a preocupación e medo fronte a 
presenza de “xente estraña” ou “que se lles queda mirando” nalgunhas das 
prazas e lugares nos que xogan ou quedan coas súas amigas e amigos.   

− Expresan non sentirse capaces para defenderse a si mesmas/os.   

− Non saben ben a quen tería que acudir para pedir axuda. 

    Dispoñibilidade de espazos de xogo ao aire libre 

 Número de   
espazos 

ZONAS DE RECREO  7 

- Espazo Fortaleza 
- Praza do Concello 
- Praza de Goián 
- Praza de Figueiró 
- Alameda de Amorín 
- Río da Pedra 
- Skatepark Goián e Tomiño 

 
 

ZONAS DEPORTIVAS 6 

 Campo de fútbol: 
- A Carballa. 
- Campo de fútbol Alivio 

- Campo de fútbol “O regatiño” 
- Pavillón municipal de Goián 
- Pavillón municipal de Tomiño 
- Área deportiva Mosteiro 

PARQUES 31 

 GOIÁN 
- Parque de San Roque 
- Parque da Fortaleza 
 
 FIGUEIRÓ 
- Parque de Figueiró 
 
 ESTÁS 
- Parque da Escola 
 
 FORCADELA 
- Parque da Costa 
- Parque de Cruceiros 
- Parque da Fontenova 
 
 TOMIÑO 
- Parque de Solleiro 
- Parque da Mina 
- Parque do Campo da Feira 
- Parque do Rexidouro 
- Parque da Pedra 
- Parque do Hospital 
- Parque de Vilachán 
- Parque de Vilar 
- Parque do Cotro 

 
AMORÍN 
- Parque de Carregal de Abaixo 
- Parque de Carregal de Arriba 
- Parque do Torreiro 
- Parque da Rotea 
 
CURRÁS 
- Parque Centro Social 
 
SOBRADA 
- Parque de Sobrada 
- Parque de Portela 
- Parque da Gándara 
 
PIÑEIRO 
- Parque do Porvenir 

TABORDA 
- Parque do Cemiterio 
 
VILAMEÁN 
- Parque da Escola 
 
BARRANTES 
- Parque do Torreiro 
- Parque de Cristelos 
- Parque de Vilachán do Monte 
 
PINZÁS 
- Parque de Pinzás 

      Fonte: Datos facilitados polo Concello de Tomiño. 
 

O concello de Tomiño, seguindo o exemplo de Pontevedra e a visión de Francesco 
Tonucci, apostou nos últimos anos por habilitar os espazos públicos para que as 
persoas as recuperasen e ocupen. Desde o 2007 recuperáronse máis de 20.000 
metros cadrados de espazo público e reformáronse máis de 40.000. As 
humanizacións que se foron levando a cabo pretenden dar resposta ao problema que 
teñen as nenas e nenos no seu día a día. Citando a Tonucci “Ao parque afastado só 
poderá ir se un adulto os acompaña; por tanto, só dentro do horario do adulto. Poderá 
ir unicamente se se cambia, se non dá vergoña ir con el pola rúa; quen o acompaña 
debe esperalo e mentres o espera, vixíao; pero baixo vixilancia non se pode xogar”. 

É por isto que non se crearon moitos espazos de xogo como tal, senón que a idea é 
que as nenas, nenos e adolescentes xoguen libremente en lugares onde estar 
tranquilas/os sen a presenza dos coches. Como indicaron recentemente Tomiño 
conta cunha poboación de 14.000 habitantes e 13.000 vehículos, polo que é 
necesario seguir traballando para conseguir máis espazos para as persoas.   

Ademais, máis aló dos espazos para xogar, existe tamén unha demanda por parte da 
adolescencia – e que sen ser explícita entre as nenas e nenos podería ser apreciada  
tamén por elas e eles – para contar con máis lugares “para estar” e, sobre todo, que  
estes estean mellor acondicionados. Tal e como foron  sinalando nos diversos 
diagnósticos que se fixeron sobre esta temática, a falta de espazos  “adecuados ás 
súas formas de estar” pero sobre todo de espazos cubertos nos que poden  estar os 
días de choiva son moi escasos, un feito que, ademais, xera que os seus lugares  
favoritos e que utilizan como alternativa sexan moitas veces os bares ou zonas menos 
adecuadas para as súas idades.  

Doutra banda, tamén hai quen sinalou que neses casos a única alternativa que teñen 
é quedarse nas súas casas e relacionarse a través das redes sociais. É, por tanto, 
importante ter isto en conta e pensar en que tipo de alternativa  se pode ofrecer aos/as  
adolescentes para que estén nos días de choiva. Este tema volverá mencionarse   no 
capítulo seguinte, na medida en que a demanda de lugares  cubertos “para estar” 
sempre ocupan na planificación urbana un lugar ambiguo  entre o espazo público e 
os equipamentos municipais.  

Cabe destacar que Tomiño pertence á Rede Ágora de concellos polo espazo público, 
que é unha iniciativa de acción institucional a favor de considerar e valorizar o espazo 
público como un dereito fundamental da cidadanía. Está formada pola Deputación e 
54 concellos da provincia,  os seus principios son: 

• O espazo público é un dereito  
• As persoas primeiro  
• Mobilidade inclusiva  
• Autonomía infantil  
• Mobilidades alternativas  
• Espazos seguros  
• Hábitat saudable  
• Espazos amables e de calidade  
• Actividade económica de proximidade  
• Mobilidade sostible 

  

Ademais destes principios é preciso sinalar que incluíron a voz das nenas, nenos e 
adolescentes no deseño destes espazos. A través do grupo de participación Voces 
Novas (tanto no  conformado polos antigos membros como no actual), os arquitectos 
do concello presentáronlles os proxectos que se ían a realizar e recolleron as súas 
propostas para incluílas ao deseño, sobre todo daqueles espazos destinados á xente 
máis nova do municipio.   

A continuación detállase o gasto dalgunhas actuacións no que a redeseño de espazos 
nos últimos anos refírese.                                                                      

Acción Presuposto Subvención 

Reforma do parque infantil da praza da mina 56.914,87€ 56.914,87 € 

Espazos deportivos na alameda de Goián. Fase I 238.287,87 € 238.287,87 € 

Mellora da equipación e reforma da cuberta do auditorio 
de Goián. 

116.162,46 € 115.092,94 € 

URBANIZACIÓN VÍA DE SAN SALVADOR DE TEBRA 136.325,88 € 136.325,88 € 

INTEGRACIÓN DO CAMPO DA FERIA NO ESPAZO 
PÚBLICO PEONIL DO SEIXO  

264.005,60 € 261.574,88 € 

MELLORA DA REDE DE SANEAMENTO NO 
ENTORNO DE VILACHÁN   

140.006,03 € 140.006,03 € 

 
Finalmente, recóllense a continuación as dificultades, oportunidades e retos que os  
distintos axentes consultados identificaron a día de hoxe ao redor da cuestión do  
espazo urbano e a súa relación coa infancia e a adolescencia:   
  
DIFICULTADES / DEBILIDADES    

• Falta de autonomía das nenas, nenos e adolescentes, especialmente, á hora 
de ir ao colexio, pero tamén noutros  desprazamentos. Está a traballarse o 
tema dos camiños escolares,  pero de forma parcial e sería preciso dar o salto 
a un Plan de Mobilidade Escolar  Sostible.    

• Falta de espazos pechados e que estén a cuberto para que as nenas e nenos 
pero,  sobre todo, adolescentes poidan estar cando chove e hai mal tempo.  
Ademais, tamén constitúe un problema á hora de programar actividades, xa 
que, no caso de que chova, existen poucas opcións para recolocalas.   

• A inseguridade que senten algunhas nenas, nenos e adolescentes ao estar 
soas/os ou nalgunhas zonas do concello.  

• Falta de iluminación nalgúns espazos e a consecuente  sensación de 
inseguridade cando se pasa por eses lugares.  

• Oposición por parte da poboación fronte ás humanizacións nun primeiro 
momento.  

• Carencia de transporte público nas aldeas.  

 
OPORTUNIDADES / FORTALEZAS    

• O concello conta coas súas achegas e involúcraos en actividades e actos que 
se levan a cabo.   

• Hai moitas zonas verdes e de paseo  

• Trabállase por devolver o espazo ás persoas  

• É un sitio tranquilo  

• Hai unha ampla variedade de actividades  

• A OMIX de Tomiño fai un gran traballo e está moi presente nas redes sociais.  

• Traballan moito a educación ambiental e mostran os logros obtidos.  

• Están atentos ás reclamacións e propostas.   

• Traballan para facer un concello máis accesible.  

 
RETOS    

• Lograr que máis nenas, nenos e adolescentes se impliquen na transformación 
e o mantemento  de Tomiño.  

• Ofrecer unha atención máis continua e adaptada ás necesidades das aldeas 
máis apartadas.  

• Mellorar o control da velocidade en espazos máis ocupados por nenas, nenos 
e adolescentes.  

• Crear máis carrís bici e camiños escolares para dar maior autonomía ás nenas, 
nenos e adolescentes.  

• Implicar ao resto da sociedade no coidado das persoas menores de idade para 
que se sentan máis seguras/os. Exemplo: poñer puntos amigables coa infancia 
nos comercios do pobo.  

• Seguir reclamando unha mellora para a atención sanitaria.  

 
ALGÚNS ELEMENTOS E CONSIDERACIÓNS QUE SE EVIDENCIAN A PARTIR 
DO  DIAGNÓSTICO   

• Aínda que non sempre se reflicte en propostas concretas articuladas e 
coherentes,  existe unha sensibilidade xeneralizada entre nenos/as e 
adolescentes para crear un espazo máis sostible e a necesidade de maior 
atención á reciclaxe e a  limpeza.    

• Hai unha realidade/ forma de ser ligadas principalmente á adolescencia que se 
expresa  no desexo de “poder estar” (estar sen necesariamente necesitar ter 
actividades, estar entre amigos/as, estar en grupo…) e non se trata de “enchela  
de actividades” ou de espazos para facer cousas. Trátase de explorar novas  
formas de planificar o espazo para que non esté tan dirixido ao facer e conte  
con “contornas adecuadas para estar” que no caso dos/as adolescentes son  
totalmente colectivos (non se trata de bancos dispersos, para descansar ou 
pasar o  tempo de maneira individual)   

• Existe a necesidade de dar un salto significativo no que a mobilidade urbana 
se refire. Esta situación dáse en moitas cidades, que, por razóns  históricas e 
concepcións política-urbanísticas asumidas case por inercia, tenden a 
concentrar case todo no centro. No caso de Tomiño esa situación ver  
acentuada pola “distancia/dispersión” dalgúns das súas parroquias   

• Un elemento moi significativo que saíu de maneira constante e expresouse en 
múltiples formas, é o que poderiamos definir como unha evidente 
percepción/situación de desequilibrio territorial (nas inversións, nos servizos, 
nas infraestruturas, no comercio, na organización de actividades e/ou eventos, 
etc.). Esta situación dáse en moitas cidades, que, por razóns históricas e 
concepcións político-urbanísticas asumidas case por inercia, tenden a 
concentrar case todo no centro. No caso de Tomiño esa situación vese 
acentuada pola “distancia/dispersión” dalgúns das súas parroquias. 

• É particularmente importante por atención a este aspecto xa que, por unha 
banda  , un concello sostible ten que ofrecer un acceso a servizos equilibrado  
(cantidade de servizos a unha distancia prudencial que permita 
desprazamentos  áxiles, a pé e/ou en bicicleta) e, polo outro, moitos das 
parroquias teñen característica específicas e diferenciadas no que á súa 
poboación se refire (niveis económicos, pirámides poboacionais, orixes, …) o 
que implica que sen avanzar cara a un equilibrio territorial real, sería 
practicamente imposibles  xerar igualdades de oportunidades para a infancia e 
adolescencia de Tomiño.  

• Finalmente, existe por parte das nenas, nenos e adolescentes unha percepción 
de inseguridade  ligada a zonas, situacións e/ou momentos concretos que 
moitos deles, pero sobre todo elas, viviron en primeira persoa no seu día a día 
e que é necesario  explorar e traballar máis aló de elementos xenéricos de máis 
luz e máis policías.  Estes elementos vense ampliado no caso das mozas xa 
que vai ligado a unha cuestión de xénero.   

5.5. EQUIPAMENTOS, SERVIZOS E 
ACTIVIDADES PARA A INFANCIA E A 
ADOLESCENCIA EN TOMIÑO:  EDUCACIÓN, 
OCIO, CULTURA E DEPORTE  
Neste apartado analízase a cuestión do tipo de equipamentos, servizos e actividades  
dirixidos á infancia e a adolescencia do municipio, así como outros que, sen ser de 
uso  exclusivo para a infancia, poden tamén ser utilizados por ela e redundar no seu  
benestar e calidade de vida.    
 
Equipamentos educativos, culturais e deportivos dirixidos a ou que poden ser utilizados pola infancia 
e a adolescencia poden ser utilizados pola infancia e a adolescencia 

EQUIPAMIENTOS EDUCATIVOS DE TITULARIDADE MUNICIPAL  Número 

- Escolas Infantís Municipais (0-3 años).  2 

- Escolas Primaria 5 

- IES Antón Alonso Ríos 1 

- Escola de Música  1 

-  Escola de Teatro 1 

- Aula Cemit 1 

- Aula de Estudos 1 

- Aula Obradoiro de Goián 1 

*  Biblioteca Municipal (en construción).  1 

EQUIPAMENTOS DE OCIO E TIEMPO LIBRE DE TITULARIDADE MUNICIPAL  

- Parques Infantís (aínda que non todos son de titularidade 
municipal, o goberno local encargase do seu mantemento) 

31 

EQUIPAMENTOS CULTURAIS E DE OCIO  

- Mercado de Tomiño 1 

- Auditorio de Goián 1 

- Casa da Cultura 1 

EQUIPAMENTOS DEPORTIVOS DE TITULARIDADE MUNICIPAL  

-  Campo de fútbol “A Carballa.” 
- Campo de fútbol Alivio 
- Campo de fútbol “O Regatiño” 
 

3 

- Pavillón municipal de Goián. 
- Pavillón municipal de Tomiño. 
 

2 

- Área deportiva do Mosteiro: 
 
● Pistas de Tenis 
● Pista de Pádel 
● Cancha de Baloncesto 
● Pista de Atletismo 

3 
 

- Skatepark: 
●  Goián 
● Tomiño 

2 

- Parque de calistenia 1 

(1) Esta táboa unicamente inclúe aqueles equipamentos que son de titularidade pública e municipal.  
Sen embargo, existen moitos outros equipamentos de titularidade privada ou de carácter comunitario que  
poden ser e son empregados por os/as menores e que deben ser tidos en conta de cara á 
elaboración do Plan de Infancia e Adolescencia   
  

Cabe destacar que a Aula de estudos foi unha creación feita para dar resposta á 
necesidade de dispoñer dun espazo tranquilo no que poder ir estudar,  así como, 
dispoñer dun servizo gratuíto de préstamo de computadores con acceso a internet, 
tras o problema que xerou a chegada da crise sanitaria da Covid19, cando as clases 
eran online e en moitos fogares non dispuñan de espazos nin equipamentos que 
facilitasen o estudo.    

Como se pode observar e como ben sinala a xente nova no  punto anterior, as 
instalacións de carácter deportivo son maiores que as doutro tipo. Isto é así xa que 
moitos destes espazos atópanse ao aire libre, o cal abarata tanto o seu mantemento 
como o uso dos mesmos, pois son de acceso libre.   

Esta análise lévanos a fixarnos na falta de espazos cubertos, ben sexa ao aire libre 
como en instalacións pechadas onde a xente nova poida reunirse e estar. Isto tamén 
solucionaría a necesidade de contar con lugares cubertos nos que poder programar 
actividades cando hai mal tempo, xa sexa durante o curso escolar, como nos 
campamentos de verán, no que a choiva pero tamén o sol excesivo dificultan estas 
actividades. Podemos destacar aquí, que ademais moitas nenas e nenos manifestan 
que non lles gusta que os campamentos de verán realícense en centros educativos, 
xa que lles custa máis sentir que están de vacacións.   

Número de accións nos principais servizos e  programas educativos, de lecer, cultura e deporte de 
carácter       presencial dirixidos á  infancia e a adolescencia de Tomiño   

PRINCIPAIS SERVIZOS E PROGRAMAS DA ÁREA DE   
XUVENTUDE 

Nº accións 
2020 

Nº accións  
2021 

- Cursos (idiomas, fotografía, lettering, 
 natureza…)  

10 22 

- Día do libro  1 1 

- Obras de teatro e contacontos 7 9 

- Concertos 8 11 

- Cine ao aire libre 2 6 

- Celebración “Día das letras galegas” 1 1 

- Cabalgata de reis e actividades de nadal 7 7 

- Concursos 4 6 

- Accións Voluntariado (agro lgtbiqa+, pontes 
            de papel, día da muller e da nena na ciencia,  
            club de lectura…) 

8 9 

PRINCIPAIS SERVICIZOS E PROGRAMAS DA ÁREA DE   
DEPORTES 

  

- Cursos (pádel, tenis, yoga…) 7 6 

- Préstamo de bicicletas eléctricas  
transfronteirizas (novo servicizo dispoñible) 

  

PRINCIPAIS SERVICIZOS E PROGRAMAS DA ÁREA DE  EDUCACIÓN   

- Semana da Educación 1 1 

- Taller Afectivo-Sexual  1 

- Reedición libro Siñor Afranio 1  

(1) Cabe destacar que a raíz da crise sanitaria, todas as actividades se viron reducidas para poder cumprir c  
 medidas sanitarias do momento.  

 Fonte: datos facilitados pola OMIX  
 

 

 

 

 
 



 
Diagnóstico da situación da infancia e a adolescencia de Tomiño   
 

 
 70 

 

Dado que o persoal técnico que leva a cabo a programación destes eventos é o 
mesmo para os tres departamentos, conséguese que exista unha boa comunicación 
entre as distintas áreas e que, deste xeito,  non se repitan actividades, ademais de 
asegurarse que cada unha delas traballe de forma transversal valores como a 
igualdade de xénero, o respecto cara á diversidade e o medio ambiente entre outros. 
É dicir, para dotar dunha maior coherencia e eficacia as políticas públicas existentes.  

Para facer chegar a toda a poboación, pero en especial á infancia e adolescencia, 
esta oferta de actividades, o concello fai de forma trimestral unha axenda cultural, 
deportiva e de lecer e tempo libre que facilita a todos os centros de ensino para que 
repartan entre o seu alumnado. Ademais de facer publicidade nas redes sociais e a 
páxina web do concello. Como nos indicaron na enquisa realizada entre a poboación 
máis nova, o 47,6% entéranse da oferta de actividades ofertadas polo concello nos 
seus centros de ensino. Aquí cabe destacar que, como sinalamos con anterioridade, 
o 81% das persoas enquisadas cren que se debería contar coa súa opinión á hora de 
programar as actividades. Quizá se debería ter en conta á hora de deseñar o II Plan 
de Infancia e Adolescencia, ampliar as canles, métodos e/ou ferramentas de consulta 
para coñecer os intereses, opinións e as achegas da xente nova con relación a estes 
servizos, programas e equipamentos que o municipio ofrece a nenas, nenos e 
adolescentes, xa que posiblemente non todas estas persoas teñan redes sociais nas 
que poder participar cando desde a OMIX pregúntaselles acerca deste tema.   

A continuación, do mesmo xeito que se fixo nos demais eixos diagnósticos, recóllense 
as  principais dificultades, oportunidades e retos que os distintos axentes consultados 
identificaron   a día de hoxe ao redor dos temas e problemáticas que acaban de 
mencionarse: 

 
DIFICULTADES / DEBILIDADES    

• Falta de coñecemento dos intereses e as preferencias da infancia e 
adolescencia en canto ás  actividades de lecer e tempo libre.  

• Faltan espazos para adolescentes. Lugares onde se poidan xuntar, para estar,  
contornas tranquilas, agradables, con wifi...   

• A xente nova expresou na enquisa que realizaron que a oferta de actividades 
de lecer e tempo libre así como as actividades culturais en xeral que ofrece o 
concello parécenlles regulares.  

• Percíbese un descenso no uso do galego entre as nenas, nenos e  
adolescentes de Tomiño. Entre as razóns do baixo uso está o feito de que 
apenas  necesitan ou utilizan o idioma fóra da escola. Neste sentido, hai que 
seguir poñendo o  foco nas actividades que se realizan fóra da escola á hora 
de fomentar o  uso do galego.  

• Hai unha gran carencia no ámbito cultural entre o alumnado e considérase que  
neste ámbito o Concello pode organizar algo.  

• A oferta deportiva está orientada á competición e as/os mozas que non son 
especialmente bos en algo non teñen cabida nos equipos e clubs existentes.  

• Conseguir ter unha rede de servizos de proximidade dirixidos á infancia e a  
adolescencia do municipio.    

• Achegar os servizos a todas as persoas mozas de Tomiño.    

• Conseguir espazos físicos pechados dentro do concello onde se poidan levar 
a cabo  actividades para todas as persoas menores de idade.  

  
OPORTUNIDADES / FORTALEZAS    

• Existe unha gran vontade por parte do concello en incorporar melloras que 
faciliten a participación de todas as nenas, nenos e adolescentes.  

• Utilizar a iniciativa privada que existe no municipio (todas as empresas que  
tamén traballan con infancia e adolescencia) á hora de dar a coñecer as  
actividades que o Concello realiza para os/as nenos/as e adolescentes de 
Tomiño  así como incrementar a súa participación/ implicación/ integración nas 
actividades  que organiza o concello ao longo do ano.  

• Hai accións municipais que non teñen éxito, pero outras similares funcionan 
moi ben. Sería necesaria unha colaboración ou cooperación para o bo  
aproveitamento dos recursos municipais.  

• O grupo transfronteirizo que se acaba de crear con xente nova para a toma de 
decisións sobre as actividades que se van a realizar a ambos os dous lados do 
río.   

• A creación da nova biblioteca no centro de Tomiño.  

• O novo servizo de préstamo de bicicletas eléctricas.  

RETOS  

• Adecuar a oferta de actividades de lecer e tempo libre e culturais aos gustos 
das persoas máis novas.  

• Achegar as actividades ofertadas desde todas as áreas ás aldeas.  

• Crear máis carrís bici.  

• Ofrecer espazos cubertos para que os adolescentes poidan reunirse. 

  

ALGÚNS ELEMENTOS E CONSIDERACIÓNS QUE SE EVIDENCIAN A partir do  
DIAGNÓSTICO 

• Entre outras cousas quedou evidente que neste momento moitas das  nenas, 
nenos e adolescentes atópanse afastados do concello e descoñecen moitos 
dos servizos que existen cara a eles/as. Á súa vez o  concello non conta cun 
coñecemento real das percepcións que teñen as nenas, nenos e adolescentes 
e que non hai canles de comunicación  adecuados que permitan alcanzar o 
anterior. Por iso o propio diagnóstico e o Plan  permitirán entrar nunha nova 
etapa e definir un novo comezo nas relacións de nenas, nenos e adolescentes 
coa institución municipal. No plan mesmo deberanse  ademais estruturar os 
espazos, canles, formas e mecanismos de comunicacións  adecuados que 
permitan reducir esa distancia e co-construír no proceso.   

• A boa comunicación que existe entre os diferentes departamentos é favorable 
á hora de crear o novo Plan de Infancia e adolescencia e traballar de forma 
coordinada para alcanzar os obxectivos necesarios para alcanzar un concello 
máis amigable coa infancia. 

• É necesario aumentar os esforzos para conseguir un concello onde o 
investimento sexa máis equitativa con respecto ás aldeas e o centro.    

5.6. COORDINACIÓN INSTITUCIONAL E REDES 
DE TRABALLO  COA INFANCIA E A 
ADOLESCENCIA DE TOMIÑO  
Neste último apartado preséntanse todos aqueles aspectos que ten que ver coa 
coordinación entre o concello, institucións e persoas que traballan con e para a 
infancia e a adolescencia en Tomiño,  tendo en conta, non só a colaboración que 
poida darse a nivel formal ou nun  sentido administrativo, senón tamén poñendo de 
manifesto a creación de redes estables ou máis ou menos   estruturadas de traballo 
e reflexión estratéxica ao redor dos problemas que  afectan á infancia e a 
adolescencia do municipio.    

Esta necesidade de coordinación non só se refire á coordinación institucional 
(goberno municipal, corpos policiais, sistema educativo …) se non que pretende 
incluír tamén ao resto da comunidade organizada, xa que é imprescindible a 
colaboración para conseguir alcanzar os retos identificados neste documento e que 
se levarán ao II Plan de Infancia e Adolescencia de Tomiño. Partindo destas dúas 
liñas enumeraranse os principais obstáculos, as oportunidades e retos que se 
identificaron.  

Unha das ferramentas que se utiliza no concello de Tomiño é a Mesa de Coordinación 
Interna, que se puxo en marcha no ano 2018 e que está formada polas seguinte 
Áreas; Alcaldía, Concellería de Mocidade, Eurocidade e Participación infantil, 
Concellería de Participación  Veciñal e Entretemento, Concellería de Benestar Social, 
Igualdade e Educación e o grupo de participación Voces Novas. O obxectivo é ir 
engadindo máis departamentos e ou asociacións que traballan para a infancia e 
adolescencia ás  sesións de traballo. Apuntáronse dúas razóns principais que 
obstaculizaron esta coordinación; a chegada da pandemia, que dificultou poder levar 
a cabo as reunións necesarias para lograr unha coordinación eficaz. E doutra banda, 
a sobrecarga de traballo que ten o persoal técnico e que fai complicado poder atopar 
ocos para acudir a estas citas. Coa volta á normalidade, ter reunións de forma 
presencial non é un obstáculo, xa que ademais, todos os departamentos que forman 
parte atópanse fisicamente cerca uns doutros.  E con respecto á sobrecarga de 
traballo, propúxose facer unha calendarización anual que permita unha maior e mellor 
organización para poder acudir a estas sesións. Nestes momentos o traballo que se 
está realizando na Mesa de Coordinación interna, ten que ver coa avaliación do Plan 
de Infancia anterior e a creación do II Plan Municipal de infancia e adolescencia.   

Outra cuestión para ter en conta é a necesidade de ampliar o coñecemento  e  a 
sensibilización sobre os retos institucionais e sociais  relacionados co benestar e os 
dereitos da infancia e a adolescencia, polo que sería conveniente deseñar un plan de 
formación continua dirixido ao persoal técnico  municipal ao redor das principais 
temáticas ou eixos de traballo que acaban por conformar  a axenda de infancia e 
adolescencia do municipio.  

Aínda así, Tomiño conta cunha gran traxectoria no que a coordinación con outras 
institucións refírese, como é o caso da eurociudade, coa vila de Vila Nova de Cerveira, 
do país veciño, que naceu da vontade destes dous concellos de establecer liñas de 
intervención conxuntas para o desenvolvemento integral do territorio. O seu obxectivo 
principal é traballar para atopar un crecemento sostible do territorio que inflúa 
positivamente na mellora da calidade de vida e a cohesión social da poboación neste 
espazo común, baseado na colaboración do potencial do río Miño, na preservación e 
promoción intelixente dos seus valores naturais, culturais e etnográficos, así como, 
compartir e optimizar os seus equipamentos, servizos públicos, recursos humanos e 
económicos a través dunha programación e xestión conxunta dos distintos servizos e 
a colaboración de toda a cidadanía na proposta de solucións comúns.   

A última das actuacións levadas a cabo desde a eurocidade e que pretende 
cohesionar á poboación dunha forma sostible, é o programa e-bike Rio Minho 
Cerveira e Tomiño, no que a cidadanía pode dispoñer durante tres horas ao día, de 
forma gratuíta dunha bicicleta eléctrica para ir traballar ou gozar do tempo libre, 
podendo cruzar dun país a outro. Ademais de dispoñer dunha axenda cultural 
compartida durante todo o ano.   

Tomiño tamén forma parte da Rede de “Cidades amigas dos nenos” posta en marcha 
no ano 2016 pola Deputación de Pontevedra. O obxectivo é tomar á infancia como 
parámetro de garantía das necesidades de toda a cidadanía e baséase na 
participación de nenas, nenos e adolescentes nas políticas do seu concello para 
recuperar a súa autonomía mediante un adecuado deseño dos espazos públicos. As 
primeiras medidas que se propuxeron foron; resolver os problemas de seguridade nas 
vías de acceso aos colexios, fomentar que nenas e nenos vaian sós aos seus centros 
de ensino e unha profunda mellora das infraestruturas viarias. Tamén se impulsou o 
Plan Móvese, para mellorar os puntos conflitivos das estradas provinciais e aplicar 
nelas medidas de acougado de tráfico financiadas integramente pola institución 
provincial.   

Tamén participa no proxecto de investigación sobre participación levado a cabo polas 
universidades de Barcelona, A Coruña, Sevilla e a Universidade Nacional de 
Educación a Distancia en colaboración con UNICEF-Cidades Amigas da Infancia e a 
Asociación Internacional de Cidades Educadoras. Iniciouse no ano 2019 baixo o título 
“Infancia e Participación. Diagnóstico e propostas para unha cidadanía activa e 
inclusiva na comunidade, as institucións e a gobernanza”  

A investigación ten o propósito de avanzar no exercicio da participación da infancia 
na súa cidade e na súa inclusión como cidadanía activa, así como fortalecer as formas 
e as prácticas de participación do colectivo de infancia e adolescencia nos municipios 
e persegue os seguintes obxectivos:   

 

• Coñecer o estado da participación infantil en municipios que forman parte da 
Rede Estatal de Cidades Educadoras (RECE) e/ou de Cidades Amigas da 
Infancia (CAI). 

• Identificar os marcos representacionais que os axentes socioeducativos teñen 
sobre a cidadanía da infancia e a súa participación na cidade.  

• Avanzar nas formas de participación infantil que propoñen os nenos e nenas a 
partir do codeseño de recursos e accións para a súa contorna e municipio.   

• Transferir os avances en participación política da infancia «en» e «desde» os 
grupos de nenos e nenas. 

 

Recentemente tamén se presentou no concello o seu Plan para alcanzar os 
obxectivos de desenvolvemento sostible, proxecto que foi promovido polo Fondo 
Galego de Cooperación, co apoio da Xunta de Galicia e o propio  goberno local, onde 
se recalcou o feito de que Tomiño é un municipio pioneiro na comunidade autónoma 
ao redactar este plan de acción que axuda a marcar as liñas para seguir nos seguintes 
anos, xunto ao Plan Estratéxico con Cerveira, Axenda Urbana, o Plan de Igualdade 
etc.   

Este análise- diagnóstico foi realizado en base a unha metodoloxía participativa que 
combinou a revisión documental con encontros e entrevistas cos principais actores 
do concello ( asociacións, comunidades de montes, partidos políticos, mocidade etc.).   

No referente á coordinación entre o goberno local e as entidades ou asociacións 
prestadoras de servizos  municipais, así como as entidades que, levando a cabo unha 
actividade privada, reciben apoio económico por parte do  Concello e que a súa 
actividade ten que ver coa infancia e a adolescencia, cabería destacar que tamén 
sería necesario ofrecer formación referente aos dereitos da infancia así como 
conseguir unha maior colaboración e coordinación para lograr alcanzar os obxectivos 
que se establezan no II Plan de Infancia e Adolescencia de Tomiño. Para iso sería 
necesario establecer canles e espazos de comunicación permanentes así como a 
posibilidade de que estes organismos entrarán a formar parte da Mesa de 
Coordinación Interna, onde poder tomar decisións estratéxicas na vida  do municipio 
e non unha participación meramente consultiva.   

A continuación, para pechar o presente apartado recóllense os principais obstáculos,  
as oportunidades e os retos identificados polos distintos axentes consultados con 
relación  ao traballo de coordinación institucional e interinstitucional e a creación de 
redes  de traballo cos axentes sociais e o tecido asociativo do municipio de Tomiño 
ao redor de    a infancia e a adolescencia:  

  
 DIFICULTADES / DEBILIDADES    

• Necesidade de incorporar unha liña de acción  relacionada coa formación 
específica sobre dereitos de infancia ao persoal técnico municipal no marco do  
plan.    

• O feito de que se as formacións son de carácter voluntario, moitas veces o  
interese e o compromiso das persoas para asistir é moi baixo. Se é que non 
están  directamente implicados/as no traballo coa temática que é obxecto de 
formación..      

• A sobrecarga de traballo que ten o persoal técnico para poder abarcar todo o 
necesario para avanzar nos temas aquí presentados.  

• O feito de non ter a mesma visión ou enfoque sobre un ámbito ou temática (por 
exemplo  , a participación ou que é e que non é unha acción ou servizo 
educativo para  a infancia e a adolescencia) fai que sexa difícil traballar 
conxuntamente.  

• O feito de que as familias e a escola apenas contan con espazos conxuntos de 
traballo  hoxe en día, máis aló das AMPAS.  

OPORTUNIDADES / FORTALEZAS    

• As relacións de colaboración e de afinidade que xa existen entre os/as 
técnicos/as  municipais de distintos departamentos e que poden servir de base 
ou de panca  para promover dinámicas de coordinación máis formais entre 
departamentos.    

• A propia existencia da Mesa de Coordinación Interna. Xa é un paso para a 
coordinación interdepartamental.   

• A  ampla experiencia coa conta o goberno local na Coordinación 
transfronteiriza e os novos espazos de participación para a Infancia e 
Adolescencia que están a crear.   

• A que ofreceu o persoal técnico e político para a elaboración do presente 
diagnóstico, así como a elaboración do Informe Intermedio presentado para 
UNICEF.    

• Na actualidade, a coordinación é bastante boa con moitos dos axentes que  
están en contacto cos menores en situación de violencia ou risco dela ( ámbito 
escolar, ámbito sanitario, educadores/as de rúa…). Iso fixo   que mellore tanto 
a detección, derivación e seguimento do caso, como a  posterior intervención 
sobre o mesmo.   

  
RETOS    

• Dar máis peso aos dereitos da infancia e a adolescencia na axenda política 
municipal e sensibilizar ao persoal técnico e político, pero tamén ao resto de 
actores da sociedade que traballa coa infancia, sobre a importancia desta  
temática.   

• Relacionar as propostas formativas en infancia e adolescencia con enfoques  
específicos para os distintos departamentos, de modo que, a motivación por 
participar  estea directamente relacionada coa necesidade dos propios  
traballadores para facer o seu traballo.    

• Vincular a participación da sociedade civil e as/vos axentes sociais que 
traballan  con infancia e adolescencia no municipio a unha capacidade de 
decidir ou incidir sobre as persoas e entidades que participan.    

• Coñecer as opinións dos colectivos (asociacións).   

• Crear unha Mesa de Coordinación externa.  

• Conseguir a colaboración entre asociacións para crear sinerxías e unir forzas 
ante retos comúns.   

ALGÚNS ELEMENTOS E CONSIDERACIÓNS QUE SE EVIDENCIAN A PARTIR 
DO DIAGNÓSTICO   

• Chegar a conseguir un traballo mellor coordinado e estruturado dentro da Mesa 
de Coordinación Interna. Así como involucrar a máis organizacións que 
traballen coa Infancia e a adolescencia.   

